
 



 

 

 

 

 

 

 

ⵉⵙⵖⵍⴰⴼ ⵉⵣⵔⴼⴰⵏⵏ : 27 ⵉⵙⴳⵓⵎⴰⵏⵏ ⴷ 12 ⵉⵎⴰⵜⴰⵢⵏ 

ⴰⴼⴰⴷ ⴰⴷ ⵢⵉⵍⵉ ⵓⵙⵉⵔⵉⵡ ⵏ ⵜⵏⴼⵔⵓⵜⵉⵏ ⵏ ⵜⵎⵢⴰⴳⴰⵏⵜ ⵏ ⵜⵎⵙⴽⵔⵜ ⵏ ⵓⵙⵍⴰⴳ, ⴰⵙⵉⵇⵇⵍ 

ⵏ ⵜⴷⵔⴼⵉⵏ ⵜⵉⵏⵎⴰⵍⵍⴰⵏⵉⵏ, ⴷ ⵜⴰⴳⴳⵓⴳⵜ ⵙ ⵓⵣⵔⴼ ⴳ ⵓⵙⵍⴰⴳ ⴰⵏⴳⵔⴰⵢ ⵙⴳ ⴽⵔⴰⵢⴳⴰⵜ 

ⵓⵙⵇⵇⵏ ⴰⵔⵓⵍⴳⵉⵏ ⵏⵉⵖ ⵜⵉⵎⵔⵔⵓⵜⵉⵏ ⵜⵉⵏⴱⴽⴰⴹⵉⵏ 

 

 

 

ⵜⴰⴳⴹⵡⵉⵜ ⵏ ⵜⵎⵙⵙⴽⵜⵉⵜ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵅⴼ 

ⵜⴷⵔⴼⵉ ⵏ ⵜⵎⵙⴽⵔⵜ ⵏ ⵓⵣⵔⴼ ⴰⴷⵙⵜⴰⵔ ⴳ ⵓⵙⵍⴰⴳ 

 

 

 

    ⵜⴰⴳⴹⵡⵉⵜ  

 

 



« ⵜⵉⵎⵙⴽⵔⵜ ⵏ ⵓⵙⵍⴰⴳ ⴷ ⴰⵣⵔⴼ ⴰⴷⵙⵜⴰⵔ ⴰⵙⴼⴼⵏⵥⴰⵢ, ⴷ ⵢⴰⵏ ⵙⴳ ⵜⵔⵙⴰⵍ ⵜⵉⴽⵙⵡⴰⵜⵉⵏ ⵏ 

ⵜⵎⵙⴽⵔⵜ ⵏ ⵜⴷⵔⴼⵉⵏ ⵜⵉⵏⵎⴰⵍⵍⴰⵏⵉⵏ » ⴰⴷ ⵜⵏⵏⴰ ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ, 

ⵙ ⵜⵎⵍⴷⴰ ⵏ ⵓⵙⵎⵏⵉⴷ ⵏ ⵓⵙⵇⵇⵉⵎ ⴰⵙⵙ ⴰⴷ ⵜⴰⵎⵙⵙⴽⵜⵉⵜ ⵏⵏⵙ ⵜⴰⵣⵔⴼⴰⵏⵜ ⵅⴼ ⵓⵙⵏⵜⵉ ⵏ ⵓⵙⵍⴳⵏ 

ⴰⵎⴰⴷⴷⴰⵙ ⵓⵟⵟⵓⵏ 97.15 ⵉⵥⵍⵉⵏ ⵙ ⵜⴼⴰⴷⵉⵡⵉⵏ ⴷ ⵜⵎⴰⵎⴽⵉⵏ ⵏ ⵜⵎⵙⴽⵔⵜ ⵏ ⵓⵣⵔⴼ ⵏ ⵓⵙⵍⴰⴳ. ⴷⴰ 

ⵉⵜⵜⴰⴷⵊⴰ ⵓⵣⵔⴼ ⴳ ⵓⵙⵍⴰⴳ, ⵜⵔⵏⴰ ⵎⴰⵙⵙⴰ ⴰⵎⵉⵏⴰ ⴱⵓⵄⵢⵢⴰⵛ, « ⴰⴷ ⵢⵉⵍⵉ ⵓⵙⵣⵎⵔ ⵏ ⵉⵎⵙⵖⴰⵏⵏ 

ⴷ ⵉⵅⴷⴷⴰⵎⵏ ⴰⴷ ⵎⵎⵏⵣⵖⵏ ⵅⴼ ⵜⵏⵓⴼⴰ ⵏⵏⵙⵏ ⵜⵉⴷⴰⵎⵙⴰⵏⵉⵏ ⴷ ⵜⵏⴰⵎⵓⵏⵉⵏ ⴷ ⴰⴷ ⴱⴷⴷⴰ ⵜⵜⵡⴰⴼⴽⴰⵏ 

ⵓⵙⵉⵣⵡⵔ ⵉ ⵉⵣⵔⴼⴰⵏ ⵏⵏⵙⵏ ⴳ ⵉⴷⵖⴰⵔⵏ ⴷ ⵉⵙⴰⵢⵔⴰⵔⵏ ⵏⵏⵉ ⴳ ⵙⵡⵓⵔⵉⵏ ». 

ⵉⵎⵏⵣⵖ ⵓⵙⵇⵇⵉⵎ ⴳ ⵜⵎⵙⵙⴽⵜⵉⵜ ⵏⵏⵙ ⵏⵏⵉ ⵉⵙⵙⵏⴽⴷ ⵉ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵓⵔⴰ ⵎⴰⵙ 

ⵉⵅⵚⵚⴰ ⴰⴷ ⵜⵉⵍⵉ ⵜⴰⵡⵉⵜ ⴳ ⵓⵙⵓⵊⴷ ⵏ ⵇⴰⵃ ⵜⴼⴰⴷⵉⵡⵉⵏ ⴷ ⵜⵏⴼⵔⵓⵜⵉⵏ ⵏⵏⴰ ⵉⵜⵜⴰⵡⵉⵏ ⵙ ⵓⵙⵍⴰⴳ ⵢⴰⵜ 

ⵜⵉⴳⴰⵡⵜ ⵜⵓⵙⵍⵉⴷⵜ, ⵙⴳ ⵜⵏⴼⵔⵓⵜ ⵏ ⵜⴼⴰⴷⵉⵡⵉⵏ ⵏ ⵜⵡⵓⵔⵉ ⴷ ⵢⵓⵙⴰⵏ ⴷ ⵓⵙⴷⵓⵙ ⵏ ⵓⵏⵣⵡⵉ ⵏ 

ⵜⵎⵢⵉⵎⴰⵏⵜ ⴳⵔ ⵉⵎⵙⵙⵓⴳⵓⵔⵏ ⴷ ⵉⵎⵙⵡⵓⵔⵉⵢⵏ ⴷ ⵓⵙⵔⵙ ⵏ ⵉⵎⴰⵙⵙⵏ ⵏ ⵓⵙⵡⵓⴷⴷⵓ ⵏ ⵉⵎⵏⵣⴰⵖⵏ ⵏ 

ⵜⵡⵓⵔⵉ ⵙ ⵓⵎⵙⴰⵡⴰⵍ ⴷ ⵓⵎⵀⴰⵡⴰⴹ, ⴱⵍⴰ ⴰⴷ ⵜⵉⵍⵉ ⵜⵕⵥⵉ ⵏ ⴽⵔⴰ ⵏ ⵜⵏⴼⵔⵓⵜⵉⵏ ⵉⵜⵜⴰⴷⵊⴰⵏ ⵜⵓⴳⵜ ⵏ 

ⵜⴼⵓⵍⵉⵏ ⵏ ⵉⵅⴷⴷⴰⵎⵏ ⴷ ⵉⵎⵙⵖⴰⵏⵏ ⴳⴰⵏⵉⵏ ⵉⵎⵏⵜⴰⵢⵏ ⴰⴷ ⵙⴽⵔⵏ ⴰⵣⵔⴼ ⵏⵏⵙⵏ ⴳ ⵓⵙⵍⴰⴳ ⴷ ⵓⴼⵔⴰⴳ ⵏ 

ⵉⵣⵔⴼⴰⵏ ⵏⵏⵙⵏ ⴰⴽⴽⵯ, ⵙⵡⴰ ⴳ ⵜⴼⵔⴽⵉⵡⵉⵏ ⵏ ⵓⵎⵀⴰⵡⴰⴹ ⵏⵖⴷ ⴳ ⵜⵉⵣⵉ ⵏ ⵜⵎⵙⴽⵔⵜ ⵏ ⵓⵣⵔⴼ . 

 

ⴰⵙⵉⵇⵇⵍ ⵏ ⵓⵎⵄⵉⵏ ⵏ ⵜⴷⵔⴼⵉⵏ ⵜⵉⵏⵎⴰⵍⵍⴰⵏⵉⵏ ⴳ ⵍⵎⵖⵔⵉⴱ ⴷ ⵓⴼⵔⴰⴳ ⵏ ⵓⵣⵔⴼ ⴳ ⵓⵙⵍⴰⴳ ⵙⴳ 

ⴽⵔⴰⵢⴳⴰⵜ ⴰⵙⵇⵇⵏ ⴰⵔⵓⵍⴳⵉⵏ ⵏⵉⵖ ⵜⵉⵎⵔⵔⵓⵜⵉⵏ ⵜⵉⵏⴱⴽⴰⴹⵉⵏ 

ⴳ ⵜⵖⵓⵔⵉ ⵏⵏⵙ ⵉ ⵉⵙⴱⴷⴰⴷⵏ ⵏ ⵓⵙⵏⵜⵉ ⵏ ⵓⵙⵍⴳⵏ ⴰⵎⴰⴷⴷⴰⵙ ⵉⵙⵡⴰⵜⵜⵙⵏ ⵜⵉⴼⴰⴷⵉⵡⵉⵏ ⴷ ⵜⵎⴰⵎⴽⵉⵏ 

ⵏ ⵜⵎⵙⴽⵔⵜ ⵏ ⵓⵣⵔⴼ ⴳ ⵓⵙⵍⴰⴳ, ⴳ ⵓⵙⵙⵉⴷⴷ ⵏ ⵓⴼⵔⴰⴳ ⴰⴷⵙⵜⴰⵔ ⴷ ⵓⴳⵔⴰⵖⵍⴰⵏ ⴷ ⵓⵏⵎⵜⵜⴰⵏ ⴷ 

ⵜⵎⴰⴳⵍⴰⵢⵉⵏ ⵜⵉⵏⵎⵣⴰⵔⴰⵢⵉⵏ, ⵉⵙⴷⴷⵉⴷ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵎⴰⵙ ⵓⵔ 

ⵉⵜⵜⵓⵙⵙⵓⵔⴼ ⴰⴷ ⵜⵜⵓⵙⵙⵓⵖⵏⵏⵜ ⴽⵔⴰ ⵏ ⵜⵎⵔⵔⵓⵜⵉⵏ ⵜⵉⵏⴱⴽⴰⴹⵉⵏ ⵅⴼ ⴽⵔⴰ ⵏ ⵓⵎⵙⵡⵓⵔⵉ ⵙ 

ⵜⵎⵏⵜⵉⵍⵜ ⵏ ⵜⴷⵔⴰⵡⵜ ⵏⵏⵙ ⴳ ⵢⴰⵏ ⵓⵙⵍⴰⴳ ⴰⵏⴳⵔⴰⵢ, ⵉⴷⴷⵖ « ⴷⴰ ⵉⵜⵜⵏⵎⴳⴰⵍ ⵎⴰⵢⴰ ⴷ ⴽⵉⴳⴰⵏ ⴰⴽⴷ 

ⵉⵣⵔⴼⴰⵏ ⵏ ⵓⴼⴳⴰⵏ ⵉⴷⵙⵍⴰⵏⵏ ⵢⴰⴹⵏⵉⵏ, ⵙⵍⴰⵡⴰⵏ ⴰⴽⴽⵯ ⵉⵖ ⵉⴳⴰ ⵓⵙⵍⴰⴳ ⴰⵏⴳⵔⴰⵢ ⴷ ⵓⵍⴳⵉⵏ".  

ⵉⵙⵙⵖⵍⴼ ⵓⵙⵇⵇⵉⵎ ⴳ ⵓⵙⴰⵜⵉ ⴰⴷ ⵙ ⵓⴽⵓⵙ ⵏ ⵜⵙⴰⵖⵓⵍⵜ ⵙ ⵓⵙⵍⴳⵏ ⴰⵏⴱⴽⴰⴹ ⴳ ⵜⴰⴳⴳⵓⵔⵜ ⵏ 

ⵜⵎⵔⵔⵓⵜⵉⵏ, ⵙⵍⴰⵡⴰⵏ ⴰⴽⴽⵯ ⵎⴽ ⵓⵔ ⵉⵣⴷⵉ ⵓⵙⴽⴽⵉⵏ ⵙ ⵜⴽⵕⴹⵉ ⴷ ⵓⵙⴷⵉⴷⴷⵉⵢ, ⴷ ⵓⴽⵓⵙ ⵏ 

ⴽⵔⴰⵢⴳⴰⵜ ⵓⵙⵎⵜⵔ ⵙ "ⵜⵎⵔⵔⵓⵜⵉⵏ ⵜⵉⵏⴱⴽⴰⴹⵉⵏ ⵉⵛⵇⵇⴰⵏ" ⵙⴳ ⵓⵙⴰⵜⵉ ⵏ ⵓⵙⵍⴳⵏ ⴰⵎⴰⴷⴷⴰⵙ, ⵏⵏⴰ ⵙ 

ⵉⵅⵚⵚⴰ ⴰⴷ ⵉⴳ, ⵉⵇⵇⵉⵎ ⴷ "ⴰⵣⵣⵔⴰⴼ ⴰⵎⵢⵉⵡⵏ ⴰⵎⵙⵓⴷⵙ ⵏ ⵜⵎⵙⴽⵔⵜ ⵏ ⵓⵣⵔⴼ ⴳ ⵓⵙⵍⴰⴳ" ⵙ 

ⵓⵎⵙⴰⵙⴰ ⴷ ⵜⵎⵙⵙⴽⵜⵉⵜ ⵏ ⵓⵙⵇⵇⵉⵎ. ⵎⴽⴷⴰ ⵜⵖⵔⴰ ⵜⵎⵙⵙⴽⵜⵉⵜ ⵙ ⵓⴽⵓⵙ ⵏ ⴽⵔⴰⵢⴳⴰⵜ ⵓⵙⵎⵜⵔ 

ⵙ "ⵜⴱⵔⵉⴷⵜ ⵏ ⵓⵙⵅⵅⵔ" ⵃⵎⴰ ⴰⴷ ⵜⴻⵜⵜⵓⵏⴼⵔⵓ ⵜⵙⵓⵍⴰⵏⵜ ⵏ ⵜⵏⵓⴼⴰ, ⵉⴷⴷⵖ ⵓⵔ ⵉⵎⵙⴰⵙⴰ 

ⵓⵙⴱⴷⴰⴷ ⴰⴷ ⴰⴽⴷ ⵜⵎⵔⵉⵙⵉⵏ ⵜⵉⴳⵔⴰⵖⵍⴰⵏⵉⵏ ⵏ ⵍⵎⵖⵔⵉⴱ ⵙ ⵓⵎⵙⴰⵙⴰ ⴷ ⵓⵙⵍⴳⵏ ⴰⴳⵔⴰⵖⵍⴰⵏ ⵏ 

ⵉⵣⵔⴼⴰⵏ ⵏ ⵓⴼⴳⴰⵏ. 

ⵙⴳ ⵜⵙⴳⴰ ⵢⴰⴹⵏⵉⵏ, ⵉⵙⵙⴽⵕⵥ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵜⵎⵙⵙⴽⵜⵉⵜ ⵏⵏⵙ 

ⵜⴰⵣⵔⴼⴰⵏⵜ ⵅⴼ ⵓⵙⵉⵣⵡⵔ ⵏ ⵓⵡⵇⵇⵔ ⵏ ⵜⵡⵓⵔⵉ ⵜⴰⴳⵯⵏⵙⴰⵏⵜ ⴷ ⵜⵙⵉⵎⴰⵏⵜ ⵏ ⵉⵏⵎⵓⵍⵍⴰ ⴳ ⵓⵍⵖⵓ ⵙ 

ⵓⵙⵍⴰⴳ, ⴷ ⵓⴽⵓⵙ ⵏ ⴽⵔⴰⵢⴳⴰⵜ ⴰⵙⴱⴷⴰⴷ ⴳ ⵓⴹⵕⵉⵚ ⵏ ⵓⵙⵏⵜⵉ ⵏ ⵓⵙⵍⴳⵏ ⴰⵎⴰⴷⴷⴰⵙ ⵏⵏⴰ ⵉⵣⵎⵔⵏ ⴰⴷ 

ⵉⴱⵣⵣⵉⵣ ⵅⴼ ⵉⵏⵎⵓⵍⵍⴰ ⴰⴷ ⴱⵔⵔⵃⵏ ⵙ ⴽⵔⴰ ⵏ ⵓⵙⴰⴽⵓⴷ ⵏⵉⵖ ⴰⴷⵖⴰⵔ ⵏ ⵓⴳⵔⴰⵡ ⴰⵎⴰⵜⴰⵢ ⴷⴰⵜ ⵏ 

ⵓⵙⵏⵎⴰⵍⴰ ⵏⵏⵙ, ⵏⵉⵖ ⴰⵙⵙⵓⴼⵖ ⵏ ⴽⵔⴰ ⵏ ⵓⵎⵍⴰⵏ  ⵉⵥⵍⵉⵏ ⵙ ⵉⵅⴷⴷⴰⵎⵏ ⵉⵣⴷⵉⵏ ⵙ ⵓⵙⵎⵓⵜⵜⴳ ⵏ ⵓⵏⵇⵇⵉⵙ 



ⵏ ⵓⴳⵔⴰⵡ ⴰⵎⴰⵜⴰⵢ. ⴰⵔ ⵉⵜⵜⴰⵏⵏⴰⵢ ⵓⵙⵇⵇⵉⵎ ⴳ ⵓⵙⴰⵜⵉ ⴰⴷ ⵎⴰⵙ « ⵓⵔ ⵉⵎⵙⴰⵙⴰ » ⵓⵙⵏⵖⵎⵙ ⵏ 

ⵓⵎⵡⵓⵔⵉ ⴷ ⵓⴽⵛⵛⵓⵎ ⵏ ⵜⵙⴳⴳⵯⵉⵏ ⵢⴰⴹⵏⵉⵏ ⴳ ⵓⵙⴽⴽⵉⵏ ⴰⴷ « ⴰⴽⴷ ⵉⵎⵏⵣⴰⵢⵏ ⵏ ⵜⴷⵔⴼⵉⵏ 

ⵜⵉⵏⵎⴰⵍⵍⴰⵏⵉⵏ » ⵎⴽⴷⴰ ⵜⵏⵜ ⵉⵏⴼⵔⴰ ⵓⴷⵓⵙⵜⵓⵔ ⴷ ⵉⵎⵉⵔⵓⵜⵏ ⵉⴳⵔⴰⵖⵍⴰⵏⵏ, ⵜⵉⵍⵉ ⴳⵉⵙ « ⵜⵕⵥⵉ 

ⵏ ⵜⴷⵔⴼⵉ ⵏ ⵉⵏⵎⵓⵍⵍⴰ », ⵏⵏⵉ ⵉⵇⵇⴰⵔⵏ ⵙ ⵓⵙⵍⴰⴳ ⵙ ⵓⵎⵙⴰⵙⴰ ⴷ ⵜⵖⵜⴰⵙⵉⵏ ⵏ ⵉⵙⵇⵇⵉⵎⵏ ⵏⵏⵙⵏ ⴷ 

ⵉⵏⴳⵎⴰⵎⵏ ⵏⵏⵙⵏ, ⵎⴽⴷⴰ ⵜ ⵜⵙⵙⴼⵔⴰ ⵜⵙⵉⵎⴰⵏⵜ ⵏ ⵜⵡⵓⵔⵉ ⵏⵏⵙⵏ ⴷ ⵜⴷⵉⵎⵓⵇⵕⴰⵟⵉⵜ ⵏⵏⵙ ⵜⴰⴳⵯⵏⵙⴰⵏⵜ. 

ⵎⴽⴷⴰ ⵜⵏⵏⴰ ⵜⵎⵙⵙⴽⵜⵉⵜ ⵏ ⵓⵙⵇⵇⵉⵎ ⵎⴰⵙ ⵜⴳⴰ ⵜⵓⵏⵖⵉⵍⵜ ⵏ "ⴽⵓ ⴰⵙⵍⴰⴳ ⵉ ⵉⵡⵜⵜⴰⵙ ⵉⵙⵔⵜⴰⵏⵏ ⵉⴳⴰ 

ⵓⴳⴷⵉⵍ" ⴳ ⵓⴹⵕⵉⵚ ⵏ ⵓⵙⵏⵜⵉ ⵏ ⵓⵙⵍⴳⵏ ⵜⵓⵏⵖⵉⵍⵜ ⵜⴰⵎⵉⵔⵉⵡⵜ, ⵉⵣⵎⵔ ⴰⴷ ⵓⵔ ⵜⵙⵙⵓⵔⴼ ⵙ ⵓⵜⵓⵢ 

ⵓⵍⴳⵉⵏ ⴰⵎⵓⴼⴰⵢ ⵉ ⵡⴰⴷⴷⴰⴷⵏ ⵏⵏⴰ ⴳ ⵉⵎⵎⵔ ⵓⵙⵏⴼⵔⵓ ⴳⵔ ⵓⵏⵎⴰⵍⵍⴰⵏ ⴷ ⵓⵙⵔⵜⴰⵏ. ⵍⵓⵎⵎⵏ ⴽⵓⴷⵏⵏⴰ 

ⵉⵣⴷⵉ ⵓⵙⴽⴽⵉⵏ ⵙ ⵓⵙⵍⴰⴳ ⵃⵎⴰ ⴰⴷ ⵜⵜⵢⴰⴼⴰⵏ ⵉⴼⵙⵙⴰⵢⵏ ⵉ ⵜⵙⵔⵜⴰⵢ ⵜⵉⴷⴰⵎⵙⴰⵏⵉⵏ ⴷ ⵜⵏⴰⵎⵓⵏⵉⵏ 

ⵏⵏⴰ ⵉⵣⵎⵔⵏ ⴰⴷ ⴹⵉⵚⵏⵜ ⵅⴼ ⵜⵔⴱⵉⵄⵜ ⵜⴰⵎⵙⵡⵓⵔⵉⵜ. ⵜⵏⵏⵓⵎⵙ ⵜⵎⵙⵙⴽⵜⵉⵜ ⴳ ⵓⵙⴰⵜⵉ ⴰⴷ ⵎⴰⵙ 

ⵉⴳⴰ ⵓⵙⴳⴷⵍ ⵏ ⵓⵙⵍⴰⴳ ⴰⵏⴰⵎⵓⵔ ⵉⵙⴽⵏⵏ ⵙ ⵓⵎⴷⵢⴰ ⵅⴼ ⵉⴷⵔⵉⵣⵏ ⵉⵏⴰⵎⵓⵏⵏ ⴷ ⵉⵎⵙⵡⵓⵔⵉⵜⵏ ⵏ 

ⵜⵙⵔⵜⵉⵜ ⵜⴰⴷⵎⵙⴰⵏⵜ ⵏ ⵜⵏⴱⴰⴹⵜ "ⵜⵉⵕⵥⵉ ⵜⵉⵎⵉⵣⵉⵜ ⵉ ⵜⴷⵔⴼⵉ ⵏ ⵓⵏⵎⴰⵍⴰ ⴰⵏⵎⴰⵍⵍⴰⵏ". ⵉⵙⵖⵍⴼ 

ⵓⵙⵇⵇⵉⵎ ⵙ ⵓⴽⵓⵙ ⵏ ⵜⵙⴷⴷⴰⵔⵜ ⵏⵏⴰ ⵉⵙⴰⵡⴰⵍⵏ ⵅⴼ ⵓⵙⴳⴷⵍ ⵉⵙⵎⴷⵏ ⵏ ⴽⵓ ⴰⵙⵍⴰⴳ ⵏⵏⵉ ⴷⴰⵔ ⵉⵡⵜⵜⴰⵙ 

ⵉⵙⵔⵜⴰⵏⵏ ⴷ ⵓⴷⴱⴱⴻⴱ ⵖ ⵓⵙⴳⴷⵍ ⵓⵍⴳⵉⵏ ⵅⴼ ⵉⵡⵜⵜⴰⵙ ⵉⵙⵔⵜⴰⵏⵏ "ⵉⴼⴰⵡⵏ". 

ⴳ ⵎⴰⴷ ⵉⵣⴷⵉⵏ ⵙ ⵓⵙⵇⵇⵏ ⵏ ⵓⵣⵔⴼ ⴳ ⵓⵙⵍⴰⴳ ⵉ ⵜⵓⴳⵜ ⵏ ⵉⵙⵎⵉⵍⵏ ⵏ ⵉⵎⵙⵖⴰⵏⵏ ⵉⴳⴷⵓⴷⴰⵏⵏ, ⵜⵙⵖⵍⴼ 

ⵜⵎⵙⵙⴽⵜⵉⵜ ⵏ ⵓⵙⵇⵇⵉⵎ ⵙ ⵓⵙⵖⵓⵏ ⵏ ⵓⵥⵍⴰⵢ ⵏ ⵜⵍⴳⴰⵎⵜ ⵏ ⵉⵙⵎⵉⵍⵏ ⵏⵏⴰ ⵓⵔ ⴷⴰⵔ ⴰⵣⵔⴼ ⴳ ⵜⵎⵙⴽⵔⵜ 

ⵏ ⵓⵣⵔⴼ ⴳ ⵓⵙⵍⴰⴳ ⵙ ⵢⴰⵜ ⵜⵎⴰⵜⴰⵔⵜ ⵏⵏⴰ ⵉⵎⵙⴰⵙⴰⵏ ⴷ ⵉⵎⵏⵣⴰⵢⵏ ⵏ ⵜⵎⴰⴷⴷⴰⵙⵜ ⵜⴰⴳⵔⴰⵖⵍⴰⵏⵜ ⵏ 

ⵜⵡⵓⵔⵉ ⴷ ⵓⵙⵎⵓⵜⵜⵉ ⵏ ⵡⵉⵢⵢⴰⴹ ⴳⵉⵙⵏ ⵖⵔ ⵉⵙⵎⵉⵍⵏ ⵉⵙⵖⴰⵡⵙⴰⵏ ⴰⵡⵜⵜⵓ ⴰⵏⴰⴷⴷⴰⵡ ⵏ ⵜⵏⴰⴼⵓⵜ, ⴷ 

ⵓⵙⴼⵊⵊⵉⵊ ⵏⵏⵙⵏ ⵙ "ⵜⵓⵏⴼⵔⵓⵜⵉⵏ ⵜⵉⵎⴽⴽⵉⵙⵉⵜⵉⵏ ⵉ ⵓⵎⵀⴰⵡⴰⴹ ⴰⵎⴳⵔⵓ ⵙ ⵓⵎⵢⴰⵔⴰⵣ ⵅⴼ ⵓⵙⵇⵇⵏ 

ⴰⴷ". ⵎⴽⴷⴰ ⵉⵖⵔⴰ ⵓⵙⵇⵇⵉⵎ ⴳ ⵜⵎⵙⵙⴽⵜⵉⵜ ⵏⵏⵙ ⴰⴷ ⵓⵔ ⵉⵣⴷⵉ ⵓⵙⴳⴷⵍ ⵙ ⵎⴰⵏ ⵜⵎⴰⵡⴰⵙⵉⵏ ⵏⵉⵖ 

ⵢⵉⴳⵔⴰⵏ ⵏⵏⴰ ⵉⵙⵡⵓⵜⵜⵓ ⵓⴹⵕⵉⵚ ⵏ ⵓⵙⵍⴳⵏ ⴰⵎⴰⴷⴷⴰⵙ ⴰⴱⵍⴰ ⵅⴼ ⴽⵔⴰ ⵏ ⵉⵙⵎⵉⵍⵏ ⵉⵜⵜⵡⴰⵥⵍⴰⵢⵏ ⵏⵏⵉ 

ⵢⵓⵙⵉⵏ ⵜⵉⵎⴰⵙⴰⵢⵉⵏ ⵙ ⵢⵉⵙⵎ ⵏ ⵓⵡⴰⵏⴽ, ⵙ ⵢⴰⵏ ⵜⵡⵉⵍⴰ ⵉⵙⵉⵜⵜⵉⵏ ⵉⵙⵎⵉⵍⵏ ⵢⴰⴹⵏⵉⵏ ⵏ ⵉⵎⵙⵖⴰⵏⵏ, ⴳ 

ⴰⵎⵓⵏ ⵉⵎⵙⵡⵓⵔⵉⵏ ⴳ ⵉⴷⵖⴰⵔⵏ ⵉⵜⵉⵇⵏⵉⵢⵏ ⴷ ⵡⵉⵢⵢⴰⴹ ⵙⴳ ⵓⵣⵔⴼ ⵏⵏⵙⵏ ⴳ ⵜⵎⵙⴽⵔⵜ ⵏ ⵓⵙⵍⴰⴳ. 

ⵜⴰⵏⴼⵔⵓⵜ ⵏ ⵜⵙⵓⵍⵜ ⵏ ⵜⵏⵓⴼⴰ ⵜⵉⵏⵎⵓⴷⴷⵉⵔⵉⵏ ⴷ ⵓⵡⵜⵜⵓ ⴰⵏⴰⴷⴷⴰⵡ ⵏ ⵜⵏⵓⴼⴰ ⵜⵉⴷⵙⵍⴰⵏⵉⵏ ⴷ ⵜⵏⴼⵔⵓⵜⵉⵏ 

ⵏ ⵜⵙⵓⵍⵜ ⵏ ⵓⴼⵔⴰⴳ ⵏ ⵓⵣⵔⴼ ⴳ ⵓⵙⵍⴰⴳ 

ⴳ ⵎⴰⴷ ⵉⵣⴷⵉⵏ ⵙ ⵜⵏⴼⵔⵓⵜ ⵓⵡⵜⵜⵓ ⴰⵏⴰⴷⴷⴰⵡ ⵏ ⵜⵏⵓⴼⴰ ⵜⵉⴷⵙⵍⴰⵏⵉⵏ, ⵉⵙⵖⵍⴼ ⵓⵙⵇⵇⵉⵎ ⴰⵏⴰⵎⵓⵔ ⵏ 

ⵉⵣⵔⴼⴰⵏ ⵏ ⵓⴼⴳⴰⵏ ⵙ ⵓⴽⵓⵙ ⵏ ⵓⵙⴱⴷⴰⴷ ⵉⵙⴰⵡⴰⵍⵏ ⴳ ⵓⵙⵏⵜⵉ ⵏ ⵓⵙⵍⴳⵏ ⴰⵎⴰⴷⴷⴰⵙ ⵅⴼ ⵜⵣⵎⵔⵜ ⵏ 

ⵓⴽⵛⵛⵓⵎ ⵏ ⵜⵏⴱⴰⴹⵉⵏ ⵜⵉⴷⵖⵔⴰⵏⵉⵏ ⴳ ⵓⵙⵡⵓⵜⵜⵓ ⵏ ⵓⵡⵜⵜⵓ ⴰⵏⴰⴷⴷⴰⵡ ⵏ ⵜⵏⴰⴼⵓⵜ, ⵉⵙⴷⴷⵉⴷ ⵅⴼ 

ⵓⵙⵉⵣⵡⵔ ⵏ ⵓⵙⵎⵔⵙⵍ ⵏ ⵓⵎⵙⴰⵡⴰⵍ ⴰⵏⴰⵎⵓⵏ ⴷ ⵓⵙⵔⵇⴱ ⵏ ⵓⵎⵀⴰⵡⴰⴹ ⴰⵎⴳⵔⵓ. ⵜⵙⵓⵎⵔ 

ⵜⵎⵙⵙⴽⵜⵉⵜ ⵏ ⵓⵙⵇⵇⵉⵎ, ⴳ ⵓⵙⴰⵜⵉ ⴰⴷ, ⴰⵙⴹⵕⵚ ⵏ ⵓⵙⴳⵎⴹ ⵏ ⵜⵎⵢⴰⵇⵇⴰⵏⵉⵏ ⵏ ⵜⵡⵓⵔⵉ ⵜⵉⵎⴳⵔⵓⵜⵉⵏ 

ⴳ ⵓⴳⵏⵙ ⵏ ⵜⵎⵙⵙⵏⵜⵉⵜ ⵉ ⵓⵙⵎⴽⵍ ⵏ ⵉⵎⵓⴽⵔⵉⵙⵏ ⵏⵏⴰ ⵉⵣⵎⵔⵏ ⴰⴷ ⵣⴷⵉⵏⵜ ⵙ ⵓⵙⵡⵓⵜⵜⵓ ⵏ ⵉⵏⴰⵡⴰⵢⵏ ⵏ 

ⵓⵡⵜⵜⵓ ⴰⵏⴰⴷⴷⴰⵡ ⵏ ⵜⵏⴰⴼⵓⵜ. 

ⵉⵏⵥⵉ ⵓⵙⵇⵇⵉⵎ ⴳ ⵜⵎⵙⵙⴽⵜⵉⵜ ⵏⵏⵙ ⵎⴰⵙ ⴰⵎⵓⵏⵜ ⴳ ⵜⵥⵢⴰⵕⵜ ⵏ ⵜⵏⵓⴼⴰ ⵜⵉⵏⵎⵓⴷⴷⵉⵔⵉⵏ ⵏⵏⴰ ⵢⴰⵎⵓⵏ ⴳ 

ⵓⵙⵏⵜⵉ ⵏ ⵓⵙⵍⴳⵏ ⴽⵔⴰ ⵏ ⵉⴳⵔⴰⵏ ⵓⵔ ⵉⴳⵉⵏ ⴳ ⵉⵏⴰⵡⴰⵢⵏ ⵉⴳⵔⴰⵖⵍⴰⵏⵏ "ⵜⵉⵏⵓⴼⴰ ⵜⵉⴷⵙⵍⴰⵏⵉⵏ ⵏⵏⵉ ⵎⵉ ⵉⴳⴰ 

ⵓⴱⵓⵢ ⵏⵏⵙⵏⵜ ⵉⵎⵉⵣⵉ ⵅⴼ ⵜⴷⵓⵙⵉ ⴷ ⵜⵏⴰⴼⵓⵜ ⵏ ⵉⵏⵎⵓⵔⴰⵏ". ⵉⵙⵙⵖⵍⴼ ⵓⵙⵇⵇⵉⵎ ⴳ ⵓⵙⴰⵜⵉ ⴰⴷ ⵙ 



ⵓⵙⵔⵓⵙ ⵏ ⵉⵎⵏⵣⴰⵢⵏ ⵉⴷⵙⵍⴰⵏⵏ ⵉ ⵓⵙⵡⵓⵜⵜⵓ ⵏ ⵉⴳⵔⴰⵏ ⵉⵏⵎⵓⴷⴷⵉⵔⵏ ⴳ ⵓⴹⵕⵉⵚ ⵏ ⵓⵙⵍⴳⵏ ⴰⵎⴰⴷⴷⴰⵙ, 

ⵙ ⵜⴼⴰⴷⴰ ⵏ ⵓⵙⵡⵓⵜⵜⵓ ⵏ ⵜⵏⵓⴼⴰ ⴷ ⵉⴳⵔⴰⵏ ⴳ ⴷⴰⵜ ⴳ ⵢⴰⵏ ⵓⴹⵕⵉⵚ ⵏ ⵢⴰⵏ ⵓⵙⵡⵉⵔ ⴰⵏⴰⴷⴷⴰⵡ, ⵏⵏⴰ 

ⵉⵣⵎⵔⵏ ⴰⴷ ⵉⵜⵜⵓⵙⵏⴼⵍ ⵅⴼ ⵎⴰⴷ ⴷ ⵓⵡⵉⵏⵜ ⵜⵣⵣⵉⴳⵣⵉⵏ ⵏ ⵜⵓⴷⵔⵜ ⵜⴰⵏⴰⵎⵓⵏⵜ ⴷ ⵜⴷⵎⵙⴰⵏⵜ. 

ⵉⵙⵙⴽⵕⵥ ⵓⵙⵇⵇⵉⵎ ⵅⴼ ⵓⵏⵀⵍⵍⴰ ⵏ ⵓⵎⵏⵣⴰⵢ ⵏ ⵜⵙⵓⵍⴰⵏⵜ ⴳ ⵓⵎⵏⴰⴹ ⴰⴷ, ⵉⴷⴷⵖ ⵜⵣⵎⵔ ⵜⵏⴰⴼⵓⵜ ⵏⵏⵉ 

ⵏⵜⵜⴰⵏⵏⴰⵢ ⵜⴳⴰ ⵜⴰⵎⵓⴷⴷⵉⵔⵜ ⴳ ⵜⵉⵣⵉ ⴰⴷ, ⵜⵣⵎⵔ ⴰⴷ ⵓⵔ ⵜⴳ ⵖⵎⴽ ⴰⵏⵏ ⴳ ⵢⵉⵎⴰⵍ. 

ⴰⵔⵎⵎⵓⵙ ⵏ ⵜⵏⵓⴼⴰ ⵜⵉⴷⵙⵍⴰⵏⵉⵏ, ⵏⵏⴰ ⵙ ⵉⵣⵎⵔ ⴰⴷ ⴷⵉⴷⵙ ⵉⵜⵜⵓⵙⵇⵇⵏ ⵏⵉⵖ ⵉⵜⵜⵓⵙⴳⴷⵍ ⵓⵣⵔⴼ ⴳ 

ⵓⵙⵍⴰⴳ, ⵓⵔ ⵉⴳⵉ ⴰⵔⵎⵎⵓⵙ ⵉⴱⴷⴷⴰⵏ ⵙ ⵓⴳⴰⵎⴰ ⵏⵏⵙ, ⴰⴷ ⵜⵏⵏⴰ ⵜⵎⵙⵙⴽⵜⵉⵜ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ 

ⵉⵣⵔⴼⴰⵏ ⵏ ⵓⴼⴳⴰⵏ. ⵉⴷⴷⵖ ⵜⵣⵎⵔ ⵜⵏⴰⴼⵓⵜ ⵏⵏⴰ ⵉⵜⵜⵡⴰⵏⵏⴰⵢⵏ ⴰⵙⵙ ⴰⴷ ⵎⴰⵙ ⵓⵔ ⵜⴳⵉ ⵜⴰⴷⵙⵍⴰⵏⵜ 

ⵜⵣⵎⵔ ⴰⴷ ⵜⴳ ⵜⴰⴷⵙⵍⴰⵏⵜ ⵉⵖ ⵉⵣⵔⵉ ⵓⵙⵍⴰⴳ ⵙ ⵓⵎⴷⵢⴰ ⵢⴰⵏ ⵓⴽⵓⴷ ⵏⵉⵖ ⵢⴰⵏ ⵓⵙⵖⵍ. ⵜⵙⵙⴽⵕⵥ 

ⵜⵎⵙⵙⴽⵜⵉⵜ ⴳ ⵓⵙⴰⵜⵉ ⴰⴷ ⵅⴼ ⵎⴰⵙ ⵉⵅⵚⵚⴰ ⴰⴷ ⵜⴻⵜⵜⵓⵙⴷⵓⵙ ⵜⵎⵢⴰⴷⴰⵙⵜ ⵜⴰⵏⵊⵎⵓⵜ ⴷ 

ⵓⵙⵡⵓⵔⵉ ⴳ ⵢⴰⵏ ⵉⵎⵉⵙ ⵏ ⴽⵕⴰⴹ ⵉⴼⵔⴷⵉⵙⵏ ⴳⵔ ⵜⵎⴰⴷⴷⴰⵙⵉⵏ ⵏ ⵉⵎⵡⵓⵔⵉⵢⵏ ⴷ ⵉⵏⵎⵓⵍⵍⴰ 

ⵉⵏⵎⵙⵡⵓⵔⵉⵢⵏ ⴷ ⵜⵏⴱⴰⴹⵜ ⵉ ⵓⵙⵡⵓⵜⵜⵓ ⵏ ⵉⵏⴰⵡⴰⵢⵏ ⵏ ⵓⵡⵜⵜⵓ ⴰⵏⴰⴷⴷⴰⵡ ⵏ ⵜⵏⴰⴼⵓⵜ ⵜⴰⴷⵙⵍⴰⵏⵜ, ⵙ 

ⵓⵙⵓⵖⵏ ⵏ ⵓⵡⵇⵇⵔ ⵏ ⵜⵥⵍⴰⵢⵉⵏ ⵏ ⴽⵓ ⵉⴳⵔ ⵏⵉⵖ ⵜⴰⵏⴰⴼⵓⵜ. 

ⵜⴰⵎⵢⴰⴳⴰⵏⵜ ⵏ ⵜⵎⵙⴽⵔⵜ ⵏ ⵓⵣⵔⴼ ⴳ ⵓⵙⵍⴰⴳ : ⵉⵙⵖⵍⴰⴼ ⵉ ⵓⵙⵉⵔⵉⵡ ⵏ ⵜⵥⵢⴰⵕⵜ ⵏ ⵉⵎⵙⴽⴰⵔⵏ ⵏ 

ⵓⵣⵔⴼ 

ⵉⵖ ⵜⵙⵖⵍⴼ ⵜⵎⵙⵙⴽⵜⵉⵜ ⵏ ⵓⵙⵇⵇⵉⵎ ⵙ ⵓⵙⵉⵔⵉⵡ ⵏ ⵜⵥⵢⴰⵕⵜ ⵏ ⵜⵎⵏⴰⴹⵉⵏ ⵏⵏⴰ ⵖⵓⵔ ⵉⵍⵍⴰ ⵓⵣⵔⴼ ⴳ 

ⵜⵎⵙⴽⵔⵜ ⵏ ⵓⵣⵔⴼ ⴳ ⵓⵙⵍⴰⴳ, ⴷ ⵓⵙⵉⵔⵉⵡ ⵏ ⵓⵙⵏⵎⵍ ⵏ ⵓⵙⵍⴰⴳ ⵙ ⵢⵉⵅⴼ ⵏⵏⵙ, ⴰⴼⴰⴷ ⴰⴷ ⵢⵓⵎⴰ 

ⴰⵎⵣⴰⵖ ⵅⴼ ⵜⵏⵓⴼⴰ ⵜⵉⵡⵏⴳⵉⵎⵉⵏ ⴷ ⵜⵣⵣⵓⵍⴰⵏⵉⵏ ⵜⵓⴼⵔⵉⴷⵉⵏ ⴷ ⵜⵎⴳⵔⵓⵜⵉⵏ ⵏ ⵉⵎⵙⵡⵓⵔⵉⵢⵏ, ⴷ 

ⵓⵙⴷⴷⵉⴷ ⵅⴼ ⵓⵙⵓⵖⵏ ⵏ ⵓⵙⵖⵜⵙ ⵏ ⵜⵍⵓⴳⴰⵏⵜ ⵏ ⵇⴰⵃ ⵜⵡⵉⵍⴰⵡⵉⵏ ⵏ ⵓⵙⵍⴰⴳ, ⴰⵎ ⴰⵙⵍⴰⴳ ⴰⵏⴱⴷⴰⴷ ⴷ 

ⵓⵙⵍⴰⴳ ⵙ ⵜⵡⴰⵍⴰ ⴷ ⵡⵉⵢⵢⴰⴹ, ⴰⵔ ⵉⵙⵙⴽⵕⴰⵥ ⵓⵙⵇⵇⵉⵎ ⴳ ⵜⵉⵣⵉ ⴰⴷ ⵅⴼ ⵓⵙⵓⵖⵏ ⵏ ⵓⵡⵇⵇⵔ ⵏ 

ⵉⵎⵏⵣⴰⵢⵏ ⵏ ⵓⵙⵏⵎⴰⵍⴰ ⴷ ⵜⵏⴳⵔⴰⵢⵜ ⴷ ⵜⵎⵙⵜⴳⴳⴰⵔⵜ ⴷ ⵜⴰⴳⵉⵜ ⵏ ⵓⵙⵎⵔⵙ ⵏ ⵜⴽⵕⴹⵉ ⵏⵉⵖ 

ⴰⵙⴷⵉⴷⴷⵉⵢ ⵙⵔⵙ ⴳ ⵜⵉⵣⵉ ⵏ ⵓⵙⵍⴰⴳ. ⵎⴽⵍⵍⵉ ⵜⵙⴷⴷⵉⴷ ⵜⵎⵙⵙⴽⵜⵉⵜ ⵅⴼ ⵓⵙⵖⵓⵏ ⵏ ⵓⵡⵇⵇⵔ ⵏ 

ⵜⴷⵔⴼⵉ ⵏ ⵜⵡⵓⵔⵉ ⵉ ⵡⵉⵢⵢⴰⴹ, ⵎⴰⵢⴰ ⴷ ⵉⵙⴽⵏⴰⵏ ⵎⴰⵙ ⵉⵅⵚⵚⴰ ⴰⴷ ⴱⴷⴷⴰ ⵜⵉⵍⵉ ⵜⴷⵔⴼⵉ ⵏ 

ⵓⵙⵜⴰⵢ ⴷⴰⵔ ⵓⴼⵔⵉⴷⵏ ⴰⴷ ⴰⵎⵓⵏ ⴳ ⵓⵙⵍⴰⴳ ⵏⵉⵖ ⴳ ⴰⴷ ⵣⵣⵉⴳⵣⵏ ⴳ ⵜⵡⵓⵔⵉ, ⴱⵍⴰ ⴰⴷ 

ⵜⵜⵓⵙⴱⵣⵣⵉⵣ ⵏⵉⵖ ⵜⵜⵓⵙⵖⵙⵙⵍⵏ ⵏⵉⵖ ⵉⵜⵜⵓⵙⴱⵉⴹⵕ ⵓⵙⵡⵓⴷⴷⵓ ⵏ ⵜⵡⵓⵔⵉ ⵏⵏⵙⵏ, ⵙⵡⴰ ⵙⴳ 

ⵜⵙⴳⴰ ⵏ ⵉⵎⵙⵍⴰⴳⵏ ⵏⵉⵖ ⵙⴳ ⵜⵙⴳⴰ ⵏ ⵉⵎⵡⵓⵔⵉⵢⵏ. 

ⵅⴼ ⵉⴳⴳⵉ ⵏ ⵜⵎⵙⵜⴳⴳⴰⵔⵜ ⵏ ⵉⵅⴷⴷⴰⵎⵏ ⵉⵎⵙⵍⴰⴳⵏ ⴳ ⵉⴷⵖⴰⵔⵏ ⵏ ⵜⵡⵓⵔⵉ ⴷ ⵓⵡⵇⵇⵔ ⵏⵏⵙⵏ ⵉ 

ⵜⴷⵔⴼⵉ ⵏ ⵜⵡⵓⵔⵉ ⵏ ⵡⵉⵍⵍⵉ ⵓⵔ ⵉⵙⵍⵉⴳⵏ, ⵜⵙⵙⴽⵕⵥ ⵜⵎⵙⵙⴽⵜⵉⵜ ⵅⴼ ⵎⴰⵙ ⵉⵅⵚⵚⴰ ⴰⴷ ⵉⴳ 

ⴽⵓ ⴰⵙⵍⴰⴳ ⴳ ⵓⴳⵏⵙ ⵏ ⵉⴷⵖⴰⵔⵏ ⵏ ⵜⵡⵓⵔⵉ ⵙ ⵢⴰⵜ ⵜⵖⴰⵔⴰⵙⵜ ⵜⴰⵏⴳⵔⴰⵢⵜ ⴷ ⴰⴷ ⵓⵔ ⵉⴳ ⴽⵔⴰ ⵏ 

ⵓⵙⴷⵉⴷⴷⵉⵢ ⵉ ⵜⵏⴼⵔⵓⵜ ⵏ ⵓⴳⴳⵉⴷⵏ ⵏⵉⵖ ⴰⴷ ⵉⵣⴷⵉ ⵙ ⴽⵔⴰ ⵏ ⵓⵔⴷⴰⵍ ⵉ ⵉⴷⵖⴰⵔⵏ ⵏ ⵜⵡⵓⵔⵉ... 

ⵎⴰⵛ ⴰⵔ ⵜⴰⵏⵏⴰⵢ ⵜⵎⵙⵙⴽⵜⵉⵜ ⵎⴰⵙ ⵉⴳⴰ ⵓⵙⴳⴷⵍ ⵏ ⵉⵖⵉⵎⵉ ⵏ ⵉⵅⴷⴷⴰⵎⵏ ⵉⵎⵙⵍⴰⴳⵏ ⴳ ⵓⴳⵏⵙ ⵏ 

ⵉⴷⵖⴰⵔⵏ ⵏ ⵜⵡⵓⵔⵉ ⴷ ⵓⵙⵎⵔⵔⵜ ⵅⴼ ⵎⴰⵢⴰ ⵏⵏ ⵙ ⵡⴰⵥⵥⴰⵢⵏ ⵉⵥⵕⴼⴰⵏⵏ "ⴰⵙⵏⵓⴽⵎⵓ ⵅⴼ ⵓⵣⵔⴼ ⴳ 

ⵓⵙⵍⴰⴳ". ⵎⴰⵢⴰ ⵏⵏ ⴰ ⵅⴼ ⵉⵙⵓⵎⵔ ⵓⵙⵇⵇⵉⵎ ⵓⴽⵓⵙ ⵏ ⵜⵎⵜⵜⴰ ⵉⴳⴷⵍⵏ ⵅⴼ "ⵉⵅⴷⴷⴰⵎⵏ ⵉⵎⵙⵍⴰⴳⵏ 

ⴰⴽⵜⵓⵔ ⵏ ⵉⴷⵖⴰⵔⵏ ⵏ ⵜⵡⵓⵔⵉ ⴳ ⵜⵉⵣⵉ ⵖ ⵉⵍⵍⴰ ⵓⵙⵍⴰⴳ" ⴷ ⵜⵎⵜⵜⴰ ⵏⵏⴰ ⵉⵙⵎⵔⵔⴰⵜⵏ ⵙ ⵡⴰⵥⵥⴰⵢⵏ 

ⵅⴼ ⵓⵙⴱⵉⴹⵕ ⵏ ⵜⴷⵔⴼⵉ ⵏ ⵜⵡⵓⵔⵉ. ⵉⵙⵓⵎⵔ ⵓⵙⵇⵇⵉⵎ ⴳ ⵉⵙⵖⵍⴰⴼ ⵏⵏⵙ ⴰⵙⴹⵕⵚ ⵏ ⵢⴰⵏ ⵓⵎⵛⴰⵛⴽⴰ 



ⴳⵔ ⵉⵅⴷⴷⴰⵎⵏ ⴷ ⵉⵎⵡⵓⵔⵉⵢⵏ ⵅⴼ ⵉⵍⵓⴳⵏⵏ ⵉ ⵓⴼⵔⴰⴳ ⵏ ⵜⵙⵓⵍⵜ ⵏ ⵜⵡⵓⵔⵉ ⴷ ⵡⴰⵢⴷⴰ ⴳ ⵜⵉⵣⵉ ⵏ 

ⵜⵎⵙⴽⵔⵜ ⵏ ⵓⵙⵍⴰⴳ ⴳ ⵓⴳⵏⵙ ⵏ ⵉⴷⵖⴰⵔⵏ ⵏ ⵜⵡⵓⵔⵉ. 

ⵉⵖ ⵓⵔ ⴷⴰ "ⵉⵜⵜⵎⴳⴷⴰⵍ" ⵓⴱⵓⵢ ⵙⴳ ⵜⵖⵔⴰⴷ ⴳ ⵜⵉⵣⵉ ⵏ ⵓⵙⵍⴰⴳ "ⴰⴽⴷ ⵉⵎⵏⵣⴰⵢⵏ ⵏ ⵜⴷⵔⴼⵉ 

ⵜⴰⵏⵎⴰⵍⵍⴰⵏⵜ", ⵙ ⵓⵎⵙⴰⵙⴰ ⴷ ⵜⵙⵇⵇⵉⵎⵜ ⵏ ⵜⴷⵔⴼⵉⵢⵉⵏ ⵜⵉⵏⵎⴰⵍⵍⴰⵏⵉⵏ ⴷ ⵉⵎⵓⵏ ⴰⴽⴷ ⵉⵎⵏⵣⴰⵢⵏ ⵍⵍⵉ 

ⵜⵙⵙⵏⵜⵎ ⵜⵙⵇⵇⵉⵎⵜ ⵏ ⵓⵙⵉⵔⴰ ⴰⴳⵔⴰⵖⵍⴰⵏ ⵏ ⵜⵡⵓⵔⵉ, ⵀⴰⵜ ⵜⵙⵙⵖⵍⴼ ⵜⵎⵙⴽⵜⵉⵜ ⵏ ⵓⵙⵇⵇⵉⵎ ⵙ 

ⵓⵙⵓⵖⵏ ⵏ ⵓⵡⵇⵇⵔ ⵏ ⵓⵎⵏⵣⴰⵢ ⵏ ⵓⵎⵙⴰⵙⴰ ⴳⵔ ⵜⵉⵣⵉ ⵏ ⵓⵙⴱⴷⴷⵉ ⵏ ⵜⵡⵓⵔⵉ ⴷ ⵡⴰⵜⵉⴳ ⵏ ⵓⴱⵓⵢ ⴳ 

ⵜⵉⵣⵉ ⵏ ⵓⵙⵏⵙⵉ ⵏ ⵓⵎⵏⵣⴰⵢ ⵏ "ⵜⵖⵔⴰⴷ ⵎⵏⵉⴷ ⵏ ⵜⵡⵓⵔⵉ", ⴷ ⵓⵙⴹⵕⵚ ⵏ ⵡⴰⴷⴷⴰⴷⵏ ⵏ ⵓⵙⵍⵉⴷ ⵍⵍⵉ ⵙ 

ⵓⵔ ⵉⵜⵜⵓⵣⵎⵉⵔ ⴰⴷ ⴳⵉⵙⵏⵜ ⵉⵜⵜⵓⵙⵎⵔⵙ ⵓⵎⵏⵣⴰⵢ ⴰⴷ, ⴽⵓⴷⵏⵏⴰ ⵉⴳⴰ ⵓⵙⵍⴰⴳ ⵙ ⵓⵎⴷⵢⴰ ⵜⴰⵢⴰⴼⵓⵜ 

ⵏⵉⵖ ⵜⴰⵎⵏⵜⵉⵍⵜ ⵏ ⵓⵎⴰⵟⵍ ⴳ ⵓⴼⵔⵔⵓ ⵏ ⵜⵖⵔⴰⴷ ⵏⵉⵖ ⴰⵙⵏⵓⴽⵎⵓ ⵅⴼ ⵜⴷⵔⴼⵉⵢⵉⵏ ⵜⵉⵏⵎⴰⵍⵍⴰⵏⵉⵏ ⵏⵉⵖ 

ⵜⵓⵜⵜⵔⴰ ⵏ ⵜⵙⵏⵙⵉ ⵏ ⵓⵙⵍⴳⵏ. 

ⴰⵙⴰⵜⵉ ⴰⵙⴰⵖⵓⵍ 

ⵙ ⵜⵎⵔⵏⵉⵡⵜ ⵉ ⵉⴱⴹⵉⵢⵏ ⵏ ⵓⴷⵓⵙⵜⵓⵔ ⴷ ⵉⵙⴱⴷⴰⴷⵏ ⵏ ⵓⵍⵖⵓ ⴰⵎⴰⴹⵍⴰⵏ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵓⵎⵉⵔⵓ 

ⴰⴳⵔⴰⵖⵍⴰⵏ ⵉⵥⵍⵉⵏ ⵙ ⵉⵣⵔⴼⴰⵏ ⵉⴷⵎⵙⴰⵏⵏ ⴷ ⵉⵏⴰⵎⵓⵏⵏ ⴷ ⵉⴷⵍⵙⴰⵏⵏ, ⴰⵎⵉⵔⵓ ⴰⴳⵔⴰⵖⵍⴰⵏ ⵉⵥⵍⵉⵏ ⵙ 

ⵉⵣⵔⴼⴰⵏ ⵓⵖⵔⵉⵎⵏ ⴷ ⵉⵙⵔⵜⴰⵏⵏ, ⴱⵉⴷⴷⵏⵜ ⵜⵙⵓⵎⴰⵔ ⵏ ⵜⵎⵙⵙⴽⵜⵉⵜ ⵏ ⵓⵙⵇⵇⵉⵎ ⴷ ⵉⵙⵖⵍⴰⴼ ⵏⵏⵙ 

ⵅⴼ ⵎⴰⴷ ⵜⵓⵡⵉ ⵜⴰⵎⵢⴰⵇⵇⴰⵏⵜ ⵓⵟⵟⵓⵏ 87 ⵅⴼ ⵜⴷⵔⴼⵉ ⵏ ⵓⵙⴳⵔⴰⵡ ⴷ ⵓⴼⵔⴰⴳ ⵏ ⵓⵣⵔⴼ ⵏ ⵓⵙⵏⵎⴰⵍⴰ 

ⴰⵏⵎⴰⵍⵍⴰⵏ, ⵜⴰⵎⵢⴰⵇⵇⴰⵏⵜ ⵓⵟⵟⵓⵏ 98 ⵅⴼ ⵓⵣⵔⴼ ⴳ ⵓⵙⵏⵎⴰⵍⴰ ⴷ ⵓⵎⵀⴰⵡⴰⴹ ⴰⵎⴳⵔⵓ, ⵜⴰⵎⵢⴰⵇⵇⴰⵏⵜ ⵏ 

ⵜⵎⴰⴷⴷⴰⵙⵜ ⵜⴰⴳⵔⴰⵖⵍⴰⵏⵜ ⵓⵟⵟⵓⵏ 144, ⵜⴰⵎⵢⴰⵇⵇⴰⵏⵜ ⵓⵟⵟⵓⵏ 151 ⵅⴼ ⵓⴼⵔⴰⴳ ⵏ ⵓⵣⵔⴼ ⵏ 

ⵓⵙⵏⵎⴰⵍⴰ ⴰⵏⵎⴰⵍⵍⴰⵏ ⴷ ⵜⵎⴳⴳⵉⵜⵉⵏ ⵏ ⵓⵙⵡⵓⵜⵜⵓ ⵏ ⵜⴼⴰⴷⵉⵡⵉⵏ ⵏ ⵓⵓⵙⵎⵔⵙ ⴳ ⵜⵏⴰⴼⵓⵜ ⵜⴰⵎⴰⵜⴰⵢⵜ, 

ⵜⴰⵎⵢⴰⵇⵇⴰⵏⵜ ⵓⵟⵟⵓⵏ 154 ⵅⴼ ⵓⵙⵔⵇⴱ ⵏ ⵓⵎⵀⴰⵡⴰⴹ ⴰⵎⴳⵔⵓ, ⴷ ⵜⴰⵏⴰⴹⵉⵏ ⵏ ⵜⵙⵇⵇⵉⵎⵜ ⵏ ⵜⴷⵔⴼⵉ 

ⵏ ⵓⵙⴳⵔⴰⵡ ⴰⵏⵎⴰⵍⵍⴰⵏ ⴷ ⵜⵙⵇⵇⵉⵎⵜ ⵏ ⵉⵎⵓⵣⴰⵢⵏ ⴳⴰⵏⵉⵏ ⵜⴰⵎⵏⵜⴰⵢⵜ ⵙ ⵜⵙⵏⵙⵉ ⵏ ⵜⵎⵢⴰⵇⵇⴰⵏⵉⵏ ⴷ 

ⵉⵙⵖⵍⴰⴼ ⵏⵏⴰ ⵉⴹⴼⵕⵏ ⵉ ⵜⵎⴰⴷⴷⴰⵙⵜ ⵜⴰⴳⵔⴰⵖⵍⴰⵏⵜ ⵏ ⵜⵡⵓⵔⵉ. 

ⵉⵙⵖⵍⴰⴼ ⵏ ⵜⵎⵙⵙⴽⵜⵉⵜ ⵜⴰⵣⵔⴼⴰⵏⵜ ⵏⵏⴰ ⵉⵜⵜⵡⴰⵙⵔⴰⵙⵏ ⵅⴼ 11 ⵏ ⵓⵎⵏⵣⴰⵢ ⴰⴷⵙⵍⴰⵏ ⴰⵎⵙⴰⵜⵉⵢ, 

ⵜⵜⵓⵙⵏⵎⵎⵍⵏ ⵙ 13 ⵏ ⵜⵉⵔⵎⵉⵜ ⵜⴰⴳⵔⴰⵖⵍⴰⵏⵜ ⵜⴰⵏⵎⵣⴰⵔⴰⵢⵜ 

 

ⵅⴼ ⵉⴳⴳⵉ ⵏ ⵓⴷⵓⵙⵜⵓⵔ ⴷ ⵉⵎⵉⵔⵓⵜⵏ ⵉⵣⵔⴼⴰⵏⵏ ⵉⴳⵔⴰⵖⵍⴰⵏⵏ ⴷ ⵉⵙⴳⴰⵡⴰⵏⵏ ⴷ ⵜⵎⴰⴳⵍⴰⵢⵉⵏ ⵏ 

ⵜⵙⵇⵇⵉⵎⵉⵏ ⵏ ⵜⵎⵢⴰⵇⵇⴰⵏⵉⵏ ⴷ ⵜⵎⵙⵙⴽⵜⵉⵜⵉⵏ ⵏ ⵜⵎⴰⴷⴷⴰⵙⵉⵏ ⵜⵉⵏⵎⴰⵍⵍⴰⵏⵉⵏ ⵜⵉⵏⴰⵎⵓⵔⵉⵏ, ⵜⴻⵜⵜⵓⵙⵏⵎ 

ⵜⵎⵙⵙⴽⵜⵉⵜ ⵜⴰⵣⵔⴼⴰⵏⵜ ⵅⴼ ⴰⵙⵏⵜⵉ ⵏ ⵓⵙⵍⴳⵏ ⴰⵎⴰⴷⴷⴰⵙ ⵓⵟⵟⵓⵏ 97.15 ⵉⵙⵏⵎⴰⵍⴰⵏ ⵜⵉⴼⴰⴷⵉⵡⵉⵏ 

ⴷ ⵜⵎⴰⵎⴽⵉⵏ ⵏ ⵜⵎⵙⴽⵔⵜ ⵏ ⵓⵣⵔⴼ ⴳ ⵓⵙⵍⴰⴳ ⵙ ⵜⵉⵔⵎⵉⵜⵉⵏ ⵜⵉⵏⵎⵣⴰⵔⴰⵢⵉⵏ ⴷ ⵜⵎⵙⴽⵔⵉⵏ 

ⵜⵉⵎⵓⴼⴰⵢⵉⵏ ⵏ 13 ⵏ ⵓⵡⴰⵏⴽ ⵜⵏ ⵉⴳⴰⵏ ⴷ ⵍⵓⵔⴷⵓⵏ ⴷ ⴰⵍⵎⴰⵏⵢⴰ ⴷ ⵓⵔⵓⴳⵡⴰⵢ ⴷ ⵉⵔⵍⴰⵏⴷⴰ ⴷ ⵉⵟⴰⵍⵢⴰ 

ⴷ ⵙⵙⵡⵉⴷ ⴷ ⴼⵕⴰⵏⵚⴰ ⴷ ⴼⵉⵏⵍⴰⵏⴷⴰ ⴷ ⴽⴰⵏⴰⴷⴰ ⴷ ⴽⵓⵔⵢⴰ ⵏ ⵉⴼⴼⵓⵙ ⴷ ⵎⴰⵊⴰⵕ ⴷ ⵜⴳⵍⴷⵉⵜ 

ⵉⵎⵓⵏⵏ ⴷ ⵉⵡⴰⵏⴽⵏ ⵎⵓⵏⵏⵉⵏ ⵏ ⵎⵉⵔⵉⴽⴰⵏ. 

ⵢⴰⵎⵓ ⵢⴰⵏ ⵓⵙⴳⵓⵎ ⵉⵥⵍⵉⵏ ⵙ ⵜⴰⵏⵏⴰⵢⵉⵏ ⵜⵉⵙⴳⵓⵎⴰⵏⵉⵏ ⵏ ⵓⵙⵇⵇⵉⵎ ⵅⴼ ⵓⵙⵏⵜⵉ ⵏ ⵓⵙⵍⴳⵏ ⴰⵎⴰⴷⴷⴰⵙ ⴳ 

ⵜⵎⵙⵙⴽⵜⵉⵜ, ⴱⴹⵓⵏ ⵅⴼ ⵎⵔⴰⵡ ⵏ ⵉⵣⵡⵍⵏ ⵉⴷⵙⵍⴰⵏⵏ. ⴰⵡⵉⵏ ⴷ ⵉⵣⵡⵍⵏ ⴰⴷ ⴰⵢⵢⴰⵡⵏ ⵅⴼ: ⵉⵍⵉⵃ ⵏ 

ⵜⵣⵡⵓⵔⵜ (ⵜⴰⵏⵏⴰⵢⵜ ⵜⴰⵍⵖⴰⵏⵜ); ⴰⵙⵏⵎⵍ ⵏ ⵓⵙⵍⴰⴳ ⴷ ⵡⴰⵏⴰⵡⵏ ⵏⵏⵙ; ⵜⵉⵎⵏⴰⴹⵉⵏ ⵏⵏⴰ ⵖⵓⵔ ⵉⵍⵍⴰ ⵓⵣⵔⴼ 

ⴰⴷ ⴱⵔⵔⵃⵏⵜ ⵙ ⵓⵙⵍⴳⵏ ⴷ ⵜⵎⵙⴽⵔⵜ ⵏⵏⵙ, ⵉⵙⵇⵇⵏⵏ ⵏ ⵓⵣⵔⴼ ⴳ ⵓⵙⵍⴰⴳ, ⵉⵙⵇⵇⵏ ⵓⵎⵀⵉⵍⵏ, 



ⵉⵙⵡⵓⴷⴷⵓⵜⵏ ⵏ ⵓⴽⵛⵛⵓⵎ ⵏ ⵓⵏⴱⴹⵓ ⵏ ⵉⵖⴰⵡⵍⵏ, ⴰⵙⵙⵉⵡⴹ ⵉ ⵓⵎⵡⵓⵔⵉ ⵉⴼⵔⵓⵔⵉⵜⵏ ⵏ ⵓⵙⴷⵓⵙ ⵏ 

ⵓⵙⵏⵎⴰⵍⴰ ⵏ ⵓⴳⵔⴰⵡ ⴰⵎⴰⵜⴰⵢ, ⴳ ⵓⵙⴳⴷⵍ ⵏ ⴰⴽⵜⵓⵔ ⵏ ⵉⴷⵖⴰⵔⵏ ⵏ ⵜⵡⵓⵔⵉ, ⴰⵎⵏⵣⴰⵢ ⵏ ⵜⵖⵔⴰⴷ ⵎⵏⵉⴷ ⵏ 

ⵜⵡⵓⵔⵉ, ⵜⵉⵎⵔⵔⵓⵜⵉⵏ ⴷ ⵉⴱⴹⵉⵢⵏ ⵉⵏⵎⵓⵜⵜⵉⵢⵏ ⴷ ⵉⵎⴳⴳⵓⵔⴰ). 

ⵅⴼ ⵉⴳⴳⵉ ⵏ ⵓⵙⴰⵜⵉ ⴰⵙⴰⵖⵓⵍ ⵏⵏⵉ ⵅⴼ ⵜⵙⵏⵏⴷ ⵜⵎⵙⵙⴽⵜⵉⵜ, ⵢⴰⵎⵓ ⴰⵡⴷ ⴳ ⵜⵎⵙⵙⴽⵜⵉⵜ ⴰⴷ 

ⵜⴰⵣⵔⴼⴰⵏⵜ ⵢⴰⵏ ⵓⵙⴳⵓⵎ ⴰⴷⵙⵍⴰⵏ ⵉⵥⵍⵉⵏ ⵙ ⵉⵎⵏⵣⴰⵢⵏ ⵉⵎⴰⵜⴰⵢⵏ ⴷ ⵜⵔⵙⴰⵍ ⵙ ⵢⴰⵜ ⴷ ⵎⵔⴰⵡⵜ ⵙ 

ⵉⵅⵚⵚⴰ ⴰⴷ ⴼⵍⵍⴰⵙ ⵜⵏⵎⴰⵍⴰ ⵜⵎⵙⴽⵔⵜ ⵏ ⵓⵣⵔⴼ ⴳ ⵓⵙⵍⴰⴳ. 

ⵜⵜⵓⵙⵎⴷⵢⴰⵏ ⵉⵎⵏⵣⴰⵢⵏ ⴰⴷ ⵉⵎⴰⵜⴰⵢⵏ ⴳ ⵎⴰⵢⴰ : 

• ⴰⵙⴷⵓⵙ ⵏ ⵜⴷⵔⴼⵉⵏ ⵜⵉⵏⵎⴰⵍⵍⴰⵏⵉⵏ; 

• ⴰⵡⵇⵇⵔ ⵏ ⵜⴷⵔⴼⵉ ⵏ ⵜⵡⵓⵔⵉ, ⵜⴰⵏⴳⵔⴰⵢⵜ ⴷ ⵜⵎⵙⵜⴳⴳⴰⵔⵜ; 

• ⴰⵔⴰⵙⵏⵓⵃⵢⵓ (ⵉⵖ ⵉⴳⴰ ⴳⵔ ⵓⴳⴳⵉⴷⵏ, ⵙ ⵓⵙⴽⴰⵔ ⵙ ⵜⴰⴳⴳⴰⵢⵜ ⵏⵏⵙⵏ ⵏⵉⵖ ⴰⵥⵓⵕ ⵏⵏⵙⵏ ⵏⵉⵖ 

ⴰⵙⴳⴷ ⵏⵏⵙⵏ ⵏⵉⵖ ⴰⵙⵓⵔⵙ ⵏⵏⵙⵏ ⴰⵏⴰⵎⵓⵏ, ⵏⵉⵖ ⵉⴷⴷⵖ ⴰⵎⵓⵏ ⴳ ⵓⵙⵍⴰⴳ, ⵏⵉⵖ ⵉⵏⴳⵔ ⵉⵏⵎⵓⵍⵍⴰ 

(ⵉⵜⵜⵓⵙⵎⴷⵢⴰⵏ ⵙ ⵜⵓⴳⵜ/ⵉⵜⵜⵓⵙⵎⴷⵢⴰⵏ ⵙ ⵜⴷⵔⵙⵉ) ; 

• ⵜⴰⵙⵓⵍⵜ ⵏ ⵜⵏⴰⴼⵓⵜ ⵜⴰⴳⴷⵓⴷⴰⵏⵜ ⴷ ⵓⴼⵔⴰⴳ ⵏ ⵜⵏⵓⴼⴰ ⵜⵉⴷⵙⵍⴰⵏⵉⵏ ; 

• ⴰⵎⵢⴰⵙ (ⵍⵓⵎⵎⵏ ⴳⵔ ⵉⵣⵔⴼⴰⵏ ⵉⵏⵎⴰⵍⵍⴰⵏⵏ ⴷ ⵜⵏⴰⴼⵓⵜ ⵜⴰⵎⴰⵜⴰⵢⵜ. ⵙ ⵓⵎⴷⵢⴰ ⵓⵔ ⵢⵓⵎⴰ ⵓⵙⵏⵜⵉ 

ⵏ ⵓⵙⵍⴳⵏ ⴰⵎⴰⴷⴷⴰⵙ ⵉⵙⴱⴷⴰⴷⵏ ⵏⵏⴰ ⵉⵙⵙⴼⴽⴰⵏ ⴰⵎⵢⴰⵙ ⵉⵅⵚⵚⴰⵏ ⴳ ⵓⵖⵓⵍ ⵙ ⵓⴼⵔⴰⴳ ⵏⵏⴰ 

ⵜⵙⵙⵓⵊⴰⴷ ⵜⵏⴱⴹⴰⵢⵜ ⵏ ⵓⵖⴰⵡⵍ ⵉ ⵜⴼⵓⵍⵉⵏ ⵙ ⵙⵏⴰⵜ ⵏ ⵉⵎⵏⵖⴰⵏ ⵏ ⵜⵡⵓⵔⵉ, ⵉⴷⴷⵖ ⵓⵔ ⴷ ⵢⵓⵡⵉ 

ⵓⵙⵏⵜⵉ ⵅⴼ ⵜⵣⵎⵔⵜ ⵏ ⵓⵖⵓⵍ ⵙ ⵓⵏⴱⴹⵓ ⵏ ⵉⵖⴰⵡⵍⵏ ⵙⴳ ⵓⵎⴰⵡⴰⵙ ⵉⵏⵏⵖⵍⴼⵏ ⵙ ⵜⵎⴳⴳⵉⵡⵙⵜ 

ⵏⵉⵖ ⵙⴳ ⵓⵅⴷⴷⴰⵎ, ⵎⴰⵛ ⵉⴼⴽⴰ ⵎⴰⵕⵕⴰ ⵜⵉⵡⵓⵔⵉⵡⵉⵏ ⵏ ⵓⵖⵓⵍ ⵙ ⵓⵏⴱⴹⵓ ⵏ ⵉⵖⴰⵡⵍⵏ ⵙ 

ⵓⵎⵡⵓⵔⵉ ⵡⴰⵀⴰ);  

• ⴰⵎⵙⴰⵡⴰⵍ ⴷ ⵓⵎⵛⴰⵡⵔ ⵙ ⵓⵎⵙⴰⵙⴰ ⴷ ⵓⵎⵏⵣⴰⵢ ⵏ ⵉⵎⵉⵙ ⴰⵎⴽⵕⴰⴹ (ⵜⵉⵎⴰⴷⴷⴰⵙⵉⵏ ⵏ 

ⵉⵎⵡⵓⵔⵉⵢⵏ - ⵉⵏⵎⵓⵍⵍⴰ ⵉⵏⵎⵙⵡⵓⵔⵉⵢⵏ - ⵜⴰⵏⴱⴰⴹⵜ);  

• ⵜⴰⵎⵙⵜⴳⴳⴰⵔⵜ ⵏ ⵉⵎⵡⵓⵔⵉⵢⵏ (ⴰⴼⵔⴰⴳ ⵏ ⵉⴳⵏⵙⴰⵙ ⵏ ⵉⵎⵙⵡⵓⵔⵉⵢⵏ, ⴰⵙⵓⵊⴷ ⵏ ⵢⴰⵜ ⵜⵡⵏⵏⴰⴹⵜ 

ⵏ ⵜⵡⵓⵔⵉ ⵜⵓⵎⵙⵉⵙⵜ ⴷ ⵜⵓⵖⴷⵉⵎⵜ, ⴰⵡⵇⵇⵔ ⵏ ⵉⵣⵔⴼⴰⵏ ⵏ ⵉⵎⵙⵡⵓⵔⵉⵢⵏ...);  

• ⵜⴰⵣⵔⴼⵜ ⵜⵓⵎⵀⵉⵍⵜ (ⵜⴰⵎⴰⴼⴰⵡⵜ ⴷ ⵜⵙⵓⵙⵖⵜ ⵏ ⵜⵎⴳⴳⵉⵜⵉⵏ ⵏ ⵓⵍⵖⵓ ⵏ ⵓⵙⵍⴰⴳ, ⴷ 

ⵜⵎⴳⴳⵉⵜⵉⵏ ⵏ ⵓⵎⵀⴰⵡⴰⴹ ⴷ ⵉⵙⵎⵉⵍⵏ ⴳⴰⵏⵉⵏ ⵉⵎⵏⵜⴰⵢⵏ, ⵉⵣⵎⴰⵣ ⴷ ⵉⵎⵙⵙⵓⴳⵓⵔⵏ ⵉⵎⵏⵍⵍⵉⵜⵏ 

ⵉ ⵓⵙⵏⵎⴰⵍⴰ ⵏ ⵓⵣⵔⴼ ⴳ ⵓⵙⵍⴰⴳ...);  

• ⵜⴰⵏⴼⵔⵉⵜ ⵜⴰⵔⵓⵛⵛⵉⵍⵜ ⵏⵉⵖ ⵜⵓⵛⵛⵉⵍⵜ (ⵓⴷⴷⵓⵔ ⵏ ⵉⵎⴰⵙⵙⵏ ⵏ ⵜⵏⴼⵔⵉⵜ ⴷ ⵜⵏⴳⵔⵜ ⴷ 

ⵓⵙⵎⵔⵙ ⵏⵏⵙⵏ ⵙ ⵜⵡⵉⵍⴰ ⵜⵓⵖⴷⵉⵎⵜ ⵉⵕⵡⴰⵏ ⴳ ⵓⴼⵙⵙⴰⵢ ⵏ ⵉⵎⵏⵖⴰⵏ ⵉⵏⵎⵙⵡⵓⵔⵉⵢⵏ, 

ⵜⴰⵏⴼⵔⵉⵜ ⵜⵓⵛⵛⵉⵍⵜ ⴳ ⵡⴰⴷⴷⴰⴷⵏ ⵓⵙⵍⵉⴷⵏ ⵡⴰⵀⴰ, ⵜⵜⵎⵉ ⵏ ⵉⵎⵏⵖⴰⵏ ⵉⵏⵎⵙⵡⵓⵔⵉⵢⵏ ⴷ 

ⵉⵙⵍⴰⴳⵏ ⵍⵓⵎⵎⵏ ⴳ ⵡⴰⴷⴷⴰⴷⵏ ⵏ ⵉⵎⵏⵖⴰⵏ ⵉⵏⴰⵎⵓⵔⵏ ⵉⵀⵔⵛⵏ ⵏⵉⵖ ⵜⵉⵏⴰⴼⵓⵜⵉⵏ ⵜⵉⴷⵙⵍⴰⵏⵉⵏ ⵏⵏⴰ 

ⵉⵣⵎⵔⵏ ⴰⴷ ⴹⵉⵚⵏⵜ ⵅⴼ ⵜⵓⴷⵔⵜ ⴷ ⵜⴷⵓⵙⵉ ⵏ ⵉⵎⵣⴷⴰⵖⵏ);  

• ⵜⴰⵍⵓⴳⴰⵏⵜ ⴷ ⵓⵎⵙⴰⵙⴰ ⴳ ⴽⵔⴰⵢⴳⴰⵜ ⵓⵙⵇⵇⵏ ⵉ ⵓⵣⵔⴼ ⴳ ⵓⵙⵍⴰⴳ;  

• ⴷ ⵓⵙⵡⵓⵜⵜⵓ ⵏ ⵓⵙⵉⴷⴼ ⵏ ⵜⵏⴱⴰⴹⵉⵏ (ⴰⵙⵎⵔⵙ ⵏ ⵜⴳⴳⴰⵍⵜ ⵡⴰⵀⴰ ⵖ ⵡⴰⴷⴷⴰⴷ ⵏ ⵉⵖⵏⴰⵏ 

ⵉⴳⴳⵓⵜⵏ, ⴰⵙⵙⵉⵏⴼ ⵉ ⵜⴽⵕⴹⵉ ⵉⵄⵜⴰⵏ, ⴰⵡⵇⵇⵔ ⵏ ⵉⵖⵉⵎⵉⵜⵏ ⵍⵍⵉⵖ ⴰⴽⴽⵯ ⴷⴰ ⵎⵙⴰⵙⴰⵏ ⴷ 

ⵜⴼⴰⴷⴰ ⵏ ⵜⵏⴳⵔⴰⵢⵜ ⴷ ⵓⵔ ⴷⴰ ⵜⵙⴱⵉⴹⵉⵕ ⵜⴰⴷⵔⴼⵉ ⵏ ⵜⵡⵓⵔⵉ, ⴰⵣⴷⴰⵢ ⵏ ⵓⴽⵛⵛⵓⵎ ⵏ 



ⵜⴳⴳⴰⵍⵉⵏ ⵏ ⵜⵏⴼⵔⵓⵜ ⵙ ⵡⴰⴷⴷⴰⴷⵏ ⵏⵏⴰ ⴳ ⵉⵍⵍⴰ ⵓⵙⴷⵉⴷⴷⵉⵢ ⵏ ⵜⵉⴷⵜ ⵅⴼ ⵓⵏⴰⴳⵔⴰⵡ ⴷ 

ⵓⵙⵍⴳⵏ...). 

 

ⵉⴳⵯⵣⵎⴰⵏ ⴷⵉⴷⵙ ⵉⵎⵓⵏⵏ : 

• ⵜⴰⴼⵍⵡⵉⵜ ⵏ ⵓⵙⴳⵣⵍ ⵏ ⵉⵙⵖⵍⴰⴼ ⵏ ⵓⵙⵇⵇⵉⵎ 

• ⵜⴰⵍⴳⴰⵎⵜ ⵏ ⵉⵙⵖⵍⴰⴼ ⵉⵎⴰⵜⴰⵢⵏ 

 

ⵜⴰⴼⵍⵡⵉⵜ ⵏ ⵓⵙⴳⵣⵍ ⵏ ⵉⵙⵖⵍⴰⴼ ⵏ ⵓⵙⵇⵇⵉⵎ                   

ⵓⵟ. ⴰⵙⵖⵍⴼ ⴰⵙⴱⴷⴰⴷ 

1 ⴰⵙⵉⴷⴼ ⵏ ⵜⵣⵡⵓⵔⵜ ⵜⴰⵎⵔⵏⵉⵡⵜ ⵏ ⵜⵣⵡⵓⵔⵜ ⵏⵖⴷ ⵢⴰⵜ ⵜⵎⵜⵜⴰ ⵜⵓⴼⵔⵉⴷⵜ ⵏⵏⴰ 

ⵉⵙⵙⴽⵜⴰⵢⵏ ⵙ ⵜⵔⵙⴰⵍ ⴷ ⵉⵎⵏⵣⴰⵢⵏ ⵏⵏⴰ ⵅⴼ ⵉⵙⵏⵏⴷ ⵓⵙⵍⴳⵏ 

ⴰⵎⴰⴷⴷⴰⵙ ⴳ ⵎⴰⴷ ⵉⵣⴷⵉⵏ ⴷ ⵜⵎⵙⴽⵔⵜ ⵏ ⵓⵣⵔⴼ ⵏ ⵓⵙⵍⴰⴳ, 

ⵙⵍⴰⵡⴰⵏ ⴰⴽⴽⵯ ⴳ ⵎⴰⴷ ⵉⵥⵍⵉⵏ ⵙ ⵓⴼⵔⴰⴳ ⵏ ⵜⴷⵔⴼⵉ ⵏ 

ⵜⴰⵏⵎⴰⵍⵍⴰⵏⵜ, ⴷ ⵜⵏⴼⵔⵓⵜ ⵏ ⵓⵎⵢⴰⵙ ⵉⵏⴳⵔ ⵉⵣⵔⴼⴰⵏ ⴷ 

ⵜⵎⵔⵉⵙⵉⵏ ⵏ ⵉⵙⵎⵉⵍⵏ ⵇⴰⵃ ⴷ ⵓⴼⵔⴰⴳ ⵏ ⵉⵣⵔⴼⴰⵏ ⵏ ⵉⵏⵎⵓⵔⴰⵏ ⵙ 

ⵜⵙⵓⵍⵜ ⵏ ⵜⵏⴰⴼⵓⵜ ⵜⴰⵎⵜⴰⵢⵜ ⴷ ⵜⵏⵓⴼⴰ ⵜⵉⴷⵙⵍⴰⵏⵉⵏ. 

2 ⴰⵙⵏⵎⵍ ⵏ ⵓⵙⵍⴰⴳ 

(ⵜⴰⵎⵜⵜⴰ 2) 

ⵜⵉⵡⵉⵍⴰⵜⵉⵏ ⵏ ⵓⵙⵍⴰⴳ  

(ⵜⴰⵎⵜⵜⴰ 12) 

• ⴰⵙⵉⵔⵉⵡ ⵏ ⵓⵙⵏⵎⵍ ⵏ ⵓⵣⵔⴼ ⴳ ⵓⵙⵍⴰⴳ  ⵃⵎⴰ ⴰⴷ ⵢⴰⵎⵓ 

ⴰⵎⵣⴰⵖ ⵅⴼ ⵜⵏⵓⴼⴰ ⵜⵉⵡⵏⴳⵉⵎⵉⵏ ⴷ ⵜⵣⵣⵓⵍⴰⵏⵉⵏ 

ⵜⵓⴼⵔⵉⴷⵉⵏ ⴷ ⵜⵎⴳⵓⵔⵉⵏ ⵏ ⵉⵎⵙⵡⵓⵔⵉⵢⵏ, ⵙ ⵓⵢⵏⵏⴰ 

ⵉⵜⵜⴰⴷⵊⴰⵏ ⴰⴷ ⵢⵉⵍⵉ ⵓⵎⵙⴰⵙⴰ ⴷ ⵉⵙⴱⴷⴰⴷⵏ ⵏ 

ⵜⵎⵜⵜⴰ 396 ⵏ ⵓⵙⵍⴳⵏ ⵏ ⵜⵡⵓⵔⵉ ⵏⵏⴰ ⴷ ⵢⵓⵡⵉⵏ ⵎⴰⵙ 

ⴷ ⵙⵡⴰⵜⵜⵙⵏ ⵉⵏⵎⵓⵍⵍⴰ ⵉⵣⵣⵓⵍⴰⵏⵏ "ⴰⴼⵔⴰⴳ ⵏ ⵜⵏⵓⴼⴰ 

ⵜⵉⴷⵎⵙⴰⵏⵉⵏ ⴷ ⵜⵏⴰⵎⵓⵏⵉⵏ ⴷ ⵜⵡⵏⴳⵉⵎⵉⵏ ⴷ 

ⵜⵣⵣⵓⵍⴰⵏⵉⵏ, ⵉ ⵉⵙⵎⵉⵍⵏ ⵏⵏⴰ ⵙⵙⵓⵜⵉⵢⵏ." 

ⴰⵙⵖⵜⵙ ⵏ ⵜⵍⵓⴳⴰⵏⵜ ⵏ ⴽⵓ ⵜⴰⵍⵖⵉⵡⵉⵏ ⵏ ⵓⵙⵍⴰⴳ, ⴳ ⵢⴰⵎⵓ ⴰⵡⴷ 

ⵓⵙⵍⴰⴳ ⴰⵏⴱⴷⴰⴷ ⵏ ⵓⵙⵍⴰⴳ ⵙ ⵜⵡⴰⵍⴰ, ⵍⵍⵉⵖ ⵙⵓⵍ ⴷⴰ 

ⵜⵜⵡⵇⵇⴰⵔⵏⵜ ⵉⵎⵏⵣⴰⵢⵏ ⵏ ⵓⵙⵏⵎⴰⵍⴰ ⴷ ⵜⵏⴳⵔⴰⵢⵜ, ⴷ ⵡⴰⵔ 

ⴰⵙⴱⵉⴹⵕ ⵏ ⵜⵡⵓⵔⵉ, ⵖⵉⴽ ⵍⵍⵉ ⵉⵏⵏⴰ ⵓⴹⵕⵉⵚ ⴷ ⵓⵡⵏⴳⵉⵎ ⵏ 

ⵓⵙⵍⴳⵏ ⴰⴷ ⴰⵎⴰⴷⴷⴰⵙ. 

3 ⵜⵉⵎⵏⴰⴹⵉⵏ ⵏⵏⴰ ⵖⵓⵔ ⵉⵍⵍⴰ 

ⵓⵣⵔⴼ ⵏ ⵓⴱⵔⵔⵃ ⴷ 

ⵜⵎⵙⴽⵔⵜ ⵏ ⵓⵙⵍⴰⴳ 

(ⵜⴰⵎⵜⵜⴰ 3 ⴷ ⵜⵎⵜⵜⴰ 

4) 

 

• ⴰⵙⵉⵔⵉⵡ ⵏ ⵜⵥⵢⴰⵕⵜ ⵏ ⵜⵎⵏⴰⴹⵉⵏ ⵏⵏⴰ ⵖⵓⵔ ⵉⵍⵍⴰ ⵓⵣⵔⴼ ⴳ 

ⵓⵙⵍⴰⴳ ⴰⴼⴰⴷ ⴰⴷ ⵓⵎⴰⵏⵜ ⵉⵙⵎⵉⵍⵏ ⵏ ⵉⵅⴷⴷⴰⵎⵏ ⵍⵍⵉ ⵓⵔ 

ⵉⵜⵜⵓⵙⵏⵎⴰⵍⴰⵏ ⵙ ⵓⵙⵖⵓⵏ ⵙ ⵓⵙⵍⴳⵏ ⵏ ⵜⵡⵓⵔⵉ ⵏⵉⵖ ⴰⵙⵍⴳⵏ 

ⵏ ⵜⵙⵖⵏⵜ ⵜⴰⴳⴷⵓⴷⴰⵏⵜ, ⵣⵓⵏⴷ ⵉⵎⵙⵡⵓⵔⵉⵏ ⵏⵏⵉ 

ⵉⵜⵜⵓⵙⵏⵎⴰⵍⴰⵏ ⵙ ⵉⵙⵍⴳⵏ ⵢⴰⴹⵏⵉⵏ ⵣⵓⵏⴷ ⴰⵙⵍⴳⵏ ⵏ 

ⵜⵙⴱⴱⴰⴱⵜ ⵜⴰⵢⵍⴰⵏⵜ ⴷ ⵓⴹⴰⵀⵉⵕ ⵏ 24 ⴷⵓⵊⴰⵏⴱⵉⵔ 

1960 ⴰⵎⵎ ⴰⵙⵍⴳⵏ ⵏ ⵉⵎⵙⵡⵓⵔⵉⵏ ⴳ ⵜⵎⵙⵙⵏⵜⵉⵜⵉⵏ 

ⵜⵉⵎⵣⴰⵖⵓⵣⵉⵏ, ⴷ ⵉⵣⵣⵓⵍⴰⵏⵏ ⵓⵔ ⵉⴳⵉⵏ ⵉⵅⴷⴷⴰⵎⵏ ⵙ 

ⵜⵓⴳⵜ ⵏ ⵡⴰⵏⴰⵡⵏ ⵏⵏⵙⵏ, ⴷ ⵜⵣⵣⵓⵍⵉⵏ ⵜⵉⴷⵔⴼⵉⵢⵉⵏ, ⴷ 



ⵉⵎⵙⵙⵏⵜⵉⵢⵏ ⵉⵏⵉⵎⴰⵏⵏ, ⴷ ⵉⵎⵡⵓⵔⵉⵏ ⵉ ⵓⵙⵉⴹⵏ ⵏⵏⵙⵏ 

ⵉⵥⵍⵉⵏ, ⴷ ⴳ ⵢⵉⴳⵔ ⵏ ⵜⵡⵓⵔⵉ ⵜⴰⴽⵓⴷⴰⵏⵜ ⴷ ⵜⵎⵢⴰⵇⵇⴰⵏⵉⵏ 

ⵣⵖ ⵓⴷⴰⵙⵉⵍ, ⴷ ⵉⵙⵎⵉⵍⵏ ⵢⴰⴹⵏⵉⵏ, ⴳ ⵇⴰⵃ ⵏ ⵢⵉⴳⵔⵏ ⴷ 

ⵜⵉⵍⴰⵍⵉⵏ ⵓⵔ ⵉⵣⴷⵉⵏ ⵙ ⵓⵙⵖⵓⵏ ⵙ ⵓⵙⵍⴳⵏ ⵏ ⵜⵡⵓⵔⵉ ⵏⵖⴷ 

ⵙ ⵜⵙⵖⵏⵜ ⵜⴰⴳⴷⵓⴷⴰⵏⵜ . 

ⴰⵣⵓⵛⵛⵍ ⵏ ⵓⵚⵚⴹⵕⵚ ⵅⴼ ⵉⵏⵎⵓⵍⵍⴰ ⵏ ⵓⵙⵎⴷⵢⴰ ⴰⵏⴰⴷⴷⴰⵡ (ⵏⵏⵉ 

ⵓⵔ ⵉⴳⵉⵏ ⵡⵉⵏ ⵓⵙⵎⴷⵢⴰ ⵙ ⵜⵓⴳⵜ) ⴳ ⵜⵙⴷⴷⴰⵔⵜ (ⵊ) ⵏ ⵜⵎⵜⵜⴰ 

3, ⵙⵍⴰⵡⴰⵏ ⴰⴽⴽⵯ ⵍⵍⵉⵖ ⵉⵣⴷⵉ ⵓⵙⵍⴳⵏ ⵙ ⵉⵣⵔⴼⴰⵏ ⵏ ⵓⴼⵔⵉⴷⵏ 

ⵏⵉⵖ ⵜⵉⵔⴰⴱⴱⵓⵜⵉⵏ ⵜⵉⵎⵥⵥⵢⴰⵏⵉⵏ ⴳ ⵓⵙⵡⵉⵔ ⵏ ⵜⵎⵙⵙⵏⵜⵉⵜ 

ⵏⵖⴷ ⵏ ⵜⵎⵔⵙⵍⵜ. 

4 ⵉⵙⵎⵉⵍⵏ ⵏ ⵉⵎⵙⵖⴰⵏⵏ ⴳ 

ⵢⵉⴳⵔ ⴰⴳⴷⵓⴷⴰⵏ 

ⵉⵜⵜⵓⵙⴳⴷⵍⵏ ⵙⴳ ⵓⵙⵍⴰⴳ 

(ⵜⴰⵎⵜⵜⴰ 33) 

 

ⴰⴷ ⵜⵜⵡⴰⵥⵍⴰⵢ ⵜⵍⴳⴰⵎⵜ ⵏ ⵉⵙⵎⵉⵍⵏ ⵏⵏⴰ ⵓⵔ ⴷⴰⵔ ⵉⵍⵍⵉ ⵓⵣⵔⴼⴳ 

ⵜⵎⵙⴽⵔⵜ ⵏ ⵓⵣⵔⴼ ⵏ ⵜⵎⵙⴽⵔⵜ ⵏ ⵓⵙⵍⴰⴳ ⵙ ⵎⴰⴷ ⵉⵎⵙⴰⵙⴰⵏ 

ⴰⴽⴷ ⵉⵎⵏⵣⴰⵢⵏ ⵏ ⵜⵎⴰⴷⴷⴰⵙⵜ ⵜⴰⴳⵔⴰⵖⵍⴰⵏⵜ ⵏ ⵜⵡⵓⵔⵉ, ⴷ 

ⵓⵙⵎⴰⵜⵜⵉ ⵏ ⴽⵔⴰ ⴳⵉⵙⵏ ⵙ ⵉⵙⵎⵉⵍⵏ ⵏⵏⴰ ⵉⵙⵖⴰⵡⵙⴰⵏ ⴰⵡⵜⵜⵓ 

ⴰⵏⴰⴷⴷⴰⵡ ⵏ ⵜⵏⴰⴼⵓⵜ ⴷ ⵓⵙⴼⵊⵊⵉⵊ ⵏⵏⵙⵏ ⵙ ⵜⵏⴼⵔⵓⵜⵉⵏ 

ⵜⵉⵎⴽⴽⵉⵙⵉⵏ ⵉ ⵓⵎⵀⴰⵡⴰⴹ ⴰⵎⴳⵔⵓ ⵖ ⵡⴰⵔⵔⴰⵣ ⵅⴼ ⵓⵙⵇⵇⵏ 

ⴰⴷ. ⴰⵔ ⴷⴰⵖ ⵉⵇⵇⴰⵔ ⵓⵙⵇⵇⵉⵎ ⵙ ⵡⴰⵔ ⴰⵙⵉⵔⵉⵡ ⵏ ⵓⵙⴳⴷⵍ 

ⵙ ⵇⴰⵃ ⵉⵙⵎⵉⵍⵏ ⵙⵡⵓⵔⵉⵏⵉⵏ ⴳ ⵜⵎⴰⵡⴰⵙⵉⵏ ⴷ ⵉⴳⵔⵏ ⴰⴷ, ⵎⴰⵛ 

ⴰⴷ ⵢⵓⵡⴷⴰ ⵓⵙⴳⴷⵍ ⴷⴰⵢ ⵅⴼ ⵉⵙⵎⵉⵍⵏ ⵉⵜⵜⵓⵙⵡⵓⵜⵜⴰⵏ ⵙⴳⵉⵙⵏ 

ⵙⴳ ⵡⵉⵏⵏⴰ ⵢⵓⵙⵉⵏ ⵜⵉⵎⵙⵜⴳⴳⴰⵔⵉⵏ ⵙ ⵡⴰⵙⵙⴰⵖ ⵏ ⵓⵡⴰⵏⴽ, ⵖⵎⴽ 

ⵍⵍⵉ ⵙⵡⵓⵜⵜⴰⵏ ⵉⵎⵏⵣⴰⵢⵏ ⵏ ⵜⵎⴰⴷⴷⴰⵙⵜ ⵜⴰⴳⵔⴰⵖⵍⴰⵏⵜ ⵏ ⵜⵡⵓⵔⵉ. 

5  

ⵜⵉⵏⵓⴼⴰ ⵜⵉⵏⵎⵓⴷⴷⵉⵔⵉⵏ 

ⴷ ⵓⵡⵜⵜⵓ ⴰⵏⴰⴷⴷⴰⵡ ⵏ 

ⵜⵏⵓⴼⴰ (ⵜⴰⵎⵜⵜⴰ 34) 

  

• ⴰⵙⵎⵔⵙⵍ ⵏ ⵓⵎⵙⴰⵡⴰⵍ ⴰⵏⴰⵎⵓⵏ ⴷ ⵓⵙⵔⵇⴱ ⵏ ⵓⵎⵀⴰⵡⴰⴹ 

ⴰⵎⴳⵔⵓ ⴷ ⵓⵙⴳⵎⴹ ⵏ ⵜⵎⵢⴰⵇⵇⴰⵏⵜ ⵏ ⵜⵡⵓⵔⵉ ⵜⴰⵎⴳⵔⵓⵜ ⴳ 

ⵜⵎⵙⵏⵜⵜⵉⵜⵉⵏ ⵉ ⵓⵙⵎⴽⵍ ⵏ ⵉⵎⵓⴽⵔⵉⵙⵏ ⵉⵥⵍⵉⵏ ⵙ 

ⵓⵙⵡⵓⵜⵜⵓ ⵏ ⵉⵏⴰⵡⴰⵢⵏ ⵏ ⵓⵡⵜⵜⵓ ⴰⵏⴰⴷⴷⴰⵡ ⵏ ⵜⵏⴰⴼⵓⵜ, ⵙ 

ⵓⵎⵙⴰⵙⴰ ⴷ ⵜⵎⵢⴰⴷⴰⵙⵜ ⵜⴰⵏⵊⵎⵓⵜ ⴷ ⴳ ⵢⴰⵏ ⵉⵎⵉⵙ 

ⴰⵎⴽⵕⴰⴹ (Tripartite Mechanism) ⴳⵔ 

ⵜⵎⴰⴷⴷⴰⵙⵉⵏ ⵏ ⵉⵎⵡⵓⵔⵉⵢⵏ ⴷ ⵉⵏⵎⵓⵍⵍⴰ ⵉⵏⵎⵙⵡⵓⵔⵉⵢⵏ ⴷ 

ⵜⵏⴱⴰⴹⵜ, ⵙ ⵓⵙⵓⵖⵏ ⵏ ⵓⵡⵇⵇⵔ ⵏ ⵜⵥⵍⴰⵢⵉⵏ ⵏ ⴽⵓ ⵉⴳⵔ ⵏⵉⵖ 

ⵜⴰⵏⴰⴼⵓⵜ. 

• ⴰⵙⵡⵓⵜⵜⵓ ⵏ ⵜⵎⴰⵎⴽⵉⵏ ⵏ ⵓⵙⵏⵎⴰⵍⴰ ⵏ ⵜⵏⵓⴼⴰ ⵜⵉⵏⵎⵓⴷⴷⵉⵔⵉⵏ 

ⵙ ⵓⴼⵔⵓⵔⵉ, ⵖ ⵉⵍⵍⴰ ⴰⵡⴷ ⵓⵙⴰⵜⵉ ⴷ ⵜⵉⵣⵉ ⵏ ⵜⵏⴰⴼⵓⵜ ⴳ 

ⵢⴰⵏ ⵓⴹⵕⵉⵚ ⵏ ⵢⴰⵏ ⵓⵙⵡⵉⵔ ⴰⵏⴰⴷⴷⴰⵡ ⵏⵉⵖ ⴳ ⵜⵎⵢⴰⵇⵇⴰⵏⵉⵏ 

ⵜⵉⵎⴳⵔⵓⵜⵉⵏ, ⵙ ⵜⵡⵉⵍⴰ ⵉⵣⵡⵓⵔⵏ ⵉ ⵜⵎⵙⴽⵔⵜ ⵏ 

ⵓⵙⵍⴰⴳ, ⵉⵅⵚⵚⴰ ⴰⴷ ⵢⵉⵍⵉ ⵓⵢⴰ ⵙ ⵢⴰⵜ ⵜⵡⵉⵍⴰ ⵉⴼⴰⵡⵏ 

ⴷ ⵉⵣⵎⵔⵏ ⴰⴷ ⵉⵜⵜⵓⵣⵣⴳⵉⵔ. 

ⵓⴽⵓⵙ ⵏ ⵓⵙⴱⴷⴰⴷ ⵏⵏⴰ ⵉⵙⴰⵡⴰⵍⵏ ⴳ ⵜⵎⵜⵜⴰ34 ⵅⴼ ⵓⴽⵛⵛⵓⵎ ⵏ 

ⵜⵏⴱⴰⴹⵉⵏ ⵜⵉⴷⵖⵔⴰⵏⵉⵏ ⴳ ⵓⵙⵡⵓⵜⵜⵓ ⵏ ⵓⵡⵜⵜⵓ ⴰⵏⴰⴷⴷⴰⵡ ⵏ 

ⵜⵏⴰⴼⵓⵜ. 



6 ⴰⵙⵍⴰⴳ ⵉ ⵉⵡⵜⵜⴰⵙⵏ 

ⵉⵙⵔⵜⴰⵏⵏ (ⵜⴰⵙⴷⴷⴰⵔⵜ 

ⵜⵉⵙ ⵙⵏⴰⵜ ⵏ ⵜⵎⵜⵜⴰ 5) 

ⵓⴽⵓⵙ ⵏ ⵜⵙⴷⴷⴰⵔⵜ ⵜⵉⵙ ⵙⵏⴰⵜ ⵙⴳ ⵜⵎⵜⵜⴰ 5 ⵏⵏⴰ ⵉⵙⴰⵡⴰⵍⵏ ⵅⴼ 

ⵓⵙⴳⴷⵍ ⵏ ⴽⵓ ⴰⵙⵍⴰⴳ ⵉ ⵉⵡⵜⵜⴰⵙⵏ ⵉⵙⵔⵜⴰⵏⵏ ⵏⵉⵖ ⴰⵙⵏⴼⵍ ⵏⵏⵙ ⵙ 

ⵜⵓⵏⵖⵉⵍⵜ ⴰⴷ "ⵉⵜⵜⵓⵙⴳⴷⵍ ⴽⵓ ⴰⵙⵍⴰⴳ ⵉ ⵉⵡⵜⵜⴰⵙⵏ ⵉⵙⵔⵜⴰⵏⵏ 

ⵉⵣⴷⴷⵉⴳⵏ". 

7 ⴰⵙⴳⴷⵍ ⵏ ⵓⵙⵍⴰⴳ ⵏⵉⵖ 

ⴰⵙⴱⵉⴷⴷ ⵏⵏⵙ ⴳ ⵜⵉⵣⵉ 

ⵉⵜⵜⵓⵙⵡⵓⵜⵜⴰⵏ ⴳ ⵓⵣⵎⵣ 

ⵏ ⵜⵡⴰⵖⵉⵜⵉⵏ ⴷ 

ⵉⵄⴷⵔⵉⵇⵏ ⵉⴳⴰⵎⴰⵏⵏ ⴷ 

ⵜⴰⵙⵙⴰⵙⵉⵏ ⵜⵉⵏⴰⵎⵓⵔⵉⵏ  

(ⵜⴰⵎⵜⵜⴰ 28) 

ⴰⵙⵡⴰⵍⴰ ⵏ ⵜⵎⵙⵜⴳⴳⴰⵔⵜ ⵏ ⵓⵙⵙⵉⴳⵍ ⵏ ⵓⵙⵍⴰⴳ ⵉ ⵜⵎⵏⴰⴹⵉⵏ ⴷ 

ⵜⵙⵉⵎⴰⵏⵉⵏ ⵜⵉⵔⴰⵡⵙⴰⵏⵉⵏ  

8 ⵜⵉⵎⴳⴳⵉⵜⵉⵏ 

ⵜⵉⵎⵣⵡⵓⵔⴰ ⴷ ⵉⵣⵎⴰⵣ 

ⵉⴽⵓⴷⴰⵏⵏ (ⵜⵉⵎⵜⵜⴰⵡⵉⵏ 7 

ⴷ 16 ⴷ 18 ⴷ 19 ⴷ  

21 ⴷ 22) 

 

 

 

• ⴰⵙⵏⴼⵍ ⵏ ⵇⴰⵃ ⵉⵣⵎⴰⵣ ⵉⴽⵓⴷⴰⵏⵏ ⵙ ⵢⴰⵜ ⵜⵎⵜⵜⴰ 

ⵉⵙⵙⴼⴰⵡⵏ ⴰⵙⴰⵜⵉ ⴰⴽⵓⴷⴰⵏ (ⴷ ⵓⵙⵍⵉⴷ ⴷ ⴳⵉⵙ 

ⵉⴷⴷⴰⵏ) ⴳ ⵢⴰⵜ ⵜⵉⵣⵉ ⵜⴰⵎⵏⵍⵍⵉⵜ ⴱⵍⴰ ⵉⴽⵔⵙⵏ 

ⵉⴱⵔⴷⴰⵏⵏ. 

ⵜⴰⵏⴼⵔⵓⵜ ⵏ ⵜⵓⵎⵙⵉⵙⵜ ⵏ ⵓⵙⵍⴳⵏ ⴰⵎⴰⴷⴷⴰⵙ 97.15 ⴰⴽⴷ 

ⵓⵙⵍⴳⵏ ⵏ ⵜⵡⵓⵔⵉ ⵍⵓⵎⵎⵏ ⴳ ⵎⴰⴷ ⵉⵥⵍⵉⵏ ⵙ ⵓⴷⵍⵉⵙ ⵡⵉⵙ 

ⵙⵎⵎⵓⵙ ⵢⵓⵙⵉⵏ ⵙ ⵓⵣⵡⵍ ⵉⵏⴳⵎⴰⵎⵏ ⵏ ⵓⵎⴰⵜⵔ ⵙⴳ ⵓⵙⵍⴳⵏ ⵏ 

ⵜⵡⵓⵔⵉ ⴷ ⵓⴷⵍⵉⵙ ⵡⵉⵙ ⵚⴹⵉⵚ « ⵉⵎⴰⵙⵙⵏ ⵏ ⵓⵙⵎⵙⴰⵙⴰ ⵏ 

ⵉⵎⵏⵣⵖⴰⵏ ⵉⵎⴳⵔⵓⵜⵏ ⵏ ⵜⵡⵓⵔⵉ » ⵉⵜⵜⵢⴰⵔⴰⵏ ⵙⴳ ⵜⵎⵜⵜⴰ 551 

ⴰⵔ ⵜⴰⵎⵜⵜⴰ 581
1
 . 

9 ⴰⵏⵓⵛⵎⵜ ⵓⵍⴳⵉⵏ 

(ⵜⴰⵎⵜⵜⴰ 16) 

 

ⴰⵙⵙⵉⴷⵔⵓⵙ ⵏ ⵓⴳⵔⴰⵡ ⴰⵎⴰⵜ ⴰⵏⵓⵛⵎⵜ ⵓⵍⴳⵉⵏ ⵉⵜⵜⵡⴰⵜⵜⵔⵏ ⵉ 

ⵓⵍⵖⵓ ⵅⴼ ⵜⵖⵜⴰⵙⵜ ⵏ ⵓⵙⵍⴰⴳ, ⵙ ⵎⴰⴷ ⵉⵎⵙⴰⵙⴰⵏ ⴰⴽⴷ ⵉⵏⴰⵡⴰⵢⵏ 

ⵏ ⵜⵎⴰⴷⴷⴰⵙⵜ ⵜⴰⴳⵔⴰⵖⵍⴰⵏⵜ. 

 

 
1 ⵜⵓⵡⵉ ⴷ ⵜⵎⵜⵜⴰ 551 ⵏ ⵓⵙⵍⴳⵏ ⵏ ⵜⵡⵓⵔⵉ, ⵎⴰⵙ ⴷⴰ ⵉⵜⵜⵉⵍⵉ ⴽⵓ ⴰⵙⵏⵜⵍ ⵏ ⵓⵎⵙⴼⵔⵓ ⴷⴰⵜ ⵏ ⵓⵎⵓⵔⵉ ⵏ 

ⵜⵡⵓⵔⵉⵉⵏⵏⵖⵍⴼⵏ ⵙ ⵜⵡⵓⵔⵉ ⴷⴰⵔ ⵜⵎⵏⴱⴰⴹⵜ ⵏⵉⵖ ⵜⴰⵙⴳⴰ, ⵏⵉⵖ ⴷ ⴷⴰⵜ ⵏ ⵓⵎⴰⵡⴰⵙ ⵉⵏⵏⵖⵍⴼⵏ ⵙ ⵜⵎⴳⴳⵉⵡⵙⵜ ⵏ ⵜⵡⵓⵔⵉ 

ⵏⵉⵖ ⴷ ⴷⴰⵜ ⵏ ⵜⵙⵇⵇⵉⵎⵜ ⵜⴰⵙⴳⴰⵡⴰⵏⵜ ⵏ ⵓⵔⵣⵣⵓ ⴷ ⵓⵎⵙⴼⵔⵓ, ⵏⵉⵖ ⴷ ⴷⴰⵜ ⵏ ⵜⵙⵇⵇⵉⵎⵜ ⵜⴰⵏⴰⵎⵓⵔⵜ ⵏ ⵓⵔⵣⵣⵓ ⴷ 

ⵓⵎⵙⴼⵔⵓ, ⵙ ⵜⵓⵚⴽⴰ ⵅⴼ ⵡⴰⵏⴰⵡ ⵏ ⵓⵎⵏⵣⵖ ⴰⵎⴳⵔⵓ. ⵜⴰⵡⵉ ⴷ ⵜⵎⵜⵜⴰ 556 ⵎⴰⵙ ⴷ ⵎⴽ ⵓⵔ ⵜⵍⴽⵎ ⵜⵉⵔⵎⵉⵜ ⵏ 

ⵓⵎⵙⴼⵔⵓ ⵙ ⴰⵡⴷ ⵢⴰⵏ ⵓⵎⵛⴰⵛⴽⴰ, ⵉⵇⵇⴰⵏ ⴷ ⵉ ⵓⵎⵓⵔⵉ ⴰⵙⴳⴰⵡⴰⵏ ⵉⵏⵏⵖⵍⴼⵏ ⵙ ⵜⵡⵓⵔⵉ ⵖ ⴷⴰⵔ ⵜⵎⵏⴱⴰⴹⵜ ⵏⵉⵖ 

ⵜⴰⵙⴳⴰ, ⵏⵉⵖ ⴰⵎⴰⵡⴰⵙ ⵉⵏⵏⵖⵍⴼⵏ ⵙ ⵜⵎⴳⴳⵉⵡⵙⵜ ⵏ ⵜⵡⵓⵔⵉ, ⵏⵖⴷ ⵢⴰⵏ ⵙⴳ ⵉⵙⵎⵉⵍⵏ, ⴰⴷ ⵉⵙⵙⵏⵜⵉ ⴳ ⵓⵣⵎⵣ ⵏ ⴽⵕⴰⴹ 

ⵡⵓⵙⵙⴰⵏ, ⴰⴷ ⵢⴰⵍⵍ ⴰⵎⵏⵣⵖ ⴰⵎⴳⵔⵓ ⵏ ⵜⵡⵓⵔⵉ ⴷⴰⵜ ⵏ ⵜⵙⵇⵇⵉⵎⵜ ⵜⴰⵏⴰⵎⵓⵔⵜ ⵏ ⵓⵔⵣⵣⵓ ⴷ ⵓⵎⵙⴼⵔⵓ ⵏⵏⴰ 

ⵉⵜⵜⵓⵙⵎⵓⵜⵜⴳⵏ ⵙ ⵓⵏⴳⵉⴷⴷⵉ ⵙⴳ ⵉⴳⵏⵙⴰⵙ ⵏ ⵜⵎⵙⵙⵓⴳⵓⵔⵜ ⴷ ⵜⵎⴰⴷⴷⴰⵙⵉⵏ ⵜⵉⵣⵣⵓⵍⴰⵏⵉⵏ ⵏ ⵉⵎⵙⵡⵓⵔⵉⵢⵏ ⴷ 

ⵜⵎⴰⴷⴷⴰⵙⵉⵏ ⵜⵉⵏⵎⴰⵍⵍⴰⵏⵉⵏ ⵏ ⵉⵅⴷⴷⴰⵎⵏ ⵉⵜⵜⵓⵙⵎⴷⵢⴰⵏ ⵙ ⵜⵓⴳⵜ, ⵉⵜⵜⵓⵙⵎⴳⴰⵍⵏ ⵙ ⵜⵎⵉⵔⵉⵜ ⵏⵏⵙ ⵓⵎⵓⵔⵉ ⴰⵙⴳⴰⵡⴰⵏ 

ⵉⵏⵏⵖⵍⴼⵏ ⵙ ⵜⵡⵓⵔⵉ. 



10 ⴰⵙⵙⵉⵡⴹ ⵏ ⵉⴼⵔⵓⵔⵉⵜⵏ ⵏ 

ⵓⵙⵏⵎⴰⵍⴰ ⵏ ⵓⴳⵔⴰⵡ 

ⴰⵎⴰⵜⴰⵢ 

(ⵜⴰⵎⵜⵜⴰ 16) 

ⵓⴽⵓⵙ ⵏ ⵉⵙⴱⴷⴰⴷⵏ ⵏⵏⴰ ⴷ ⵢⵓⵡⵉⵏ ⵅⴼ ⵓⵣⵓⵛⵛⵍ ⵏ ⵓⴱⵔⵔⵃ ⵙ 

ⵓⵙⴰⴽⵓⴷ ⴷ ⵡⴰⵏⵙⴰ ⵏ ⵓⴳⵔⴰⵡ ⴰⵎⴰⵜⴰⵢ ⴷⴰⵜ ⵏ ⵓⵙⵏⵎⴰⵍⴰ ⵏⵏⵙ ⴷ 

ⵓⵙⵏⵖⵎⵙ ⵏ ⵓⵎⵍⴰⵏ ⵏ ⵉⵅⴷⴷⴰⵎⵏ (ⴳ ⵍⵍⴰⵏ ⴰⵡⴷ ⵡⵓⵟⵟⵓⵏ ⵏ 

ⵜⴽⴰⵕⴹⵉⵡⵉⵏ ⵜⵉⵏⴰⵎⵓⵔⵉⵏ ⵏⵏⵙⵏ ⵏ ⵓⵙⵏⵎⵍ ⴷ ⵓⵙⴳⵎⴹ ⵏⵏⵙⵏ) 

ⵉⵣⴷⵉⵏ ⵙ ⵓⵙⵎⵓⵜⵜⴳ ⵏ ⵓⵏⵇⵇⵉⵙ ⵜⵙⵎⵓⵏⵉ ⵏ ⵓⴳⵔⴰⵡ ⴰⵎⴰⵜⴰⵢ, ⴷ 

ⵓⵡⵇⵇⵔⵏ ⵜⵡⵓⵔⵉ ⵜⴰⴳⵯⵏⵙⴰⵏⵜ ⴷ ⵜⵙⵉⵎⴰⵏⵜ ⵏ ⵉⵏⵎⵓⵍⵍⴰ ⴳ 

ⵓⴱⵔⵔⵃ ⵙ ⵓⵎⵙⴰⵙⴰ ⴷ ⵓⵎⴰⴳⵔⴰⴷ 8 ⵏ ⵓⴷⵓⵙⵜⵓⵔ ⵏ 2011. 

11 ⴰⴽⵛⵛⵓⵎ ⵏ ⵓⵏⴱⴹⵓ ⵏ 

ⵉⵖⴰⵡⵍⵏ (ⵜⴰⵎⵜⵜⴰ 20, 

ⵜⴰⵎⵜⵜⴰ 25, ⵜⴰⵎⵜⵜⴰ 

29) 

 

• ⵜⵓⴽⴽⵉ ⵏ ⵓⵣⵔⴼ ⵏ ⵜⵓⵜⵜⵔⴰ ⵏ ⵓⴽⵛⵛⵓⵎ ⵏ ⵜⵣⵔⴼⵜ ⵏ 

ⵓⵖⴰⵡⵍ ⵉ ⵉⵅⴷⴷⴰⵎⵏ ⴷ ⵉⵎⵡⵓⵔⵉⵢⵏ ⵙ ⵉⵙⴽⵉⵍ  ⵙ 

ⵓⵡⵇⵇⵔ ⵏ ⵓⵎⵏⵣⴰⵢ ⵏ "ⵓⵎⵢⴰⵙ" ⴳ ⵓⵡⵇⵇⵔ ⵏ ⵜⵏⵓⴼⴰ ⵙ 

ⵓⵎⵙⴰⵙⴰ ⴷ ⵉⵏⴰⵡⴰⵢⵏ ⵏ ⵜⵎⴰⴷⴷⴰⵙⵜ ⵜⴰⴳⵔⴰⵖⵍⴰⵏⵜ ⵏ 

ⵜⵡⵓⵔⵉ. 

ⴰⵙⴹⵕⵚ ⵏ ⵜⵎⴳⴳⵉⵜⵉⵏ ⵏ ⵓⵖⴰⵡⵍ ⴳ ⵡⴰⴷⴷⴰⴷ ⵏ ⵉⵎⵉⵣⵉ ⴰⴷⵡⴰⵍⵉ 

ⵉⵙⴷⵉⴷⴷⵉⵢⵏ ⵜⴰⴷⵓⵙⵉ ⴷ ⵜⵏⴼⵔⵓⵜ ⵏ ⵉⵅⴷⴷⴰⵎⵏ ⴰⴼⴰⴷ ⴰⴷ 

ⵜⵇⵇⵏ ⵜⵓⴳⴰⵡⵜ ⵉⵍⵍⴰⵏ ⴳ ⵓⵙⴰⵜⵉ ⵏ ⵓⵙⵍⴳⵏ ⴰⵎⴰⴷⴷⴰⵙ, ⵏⵏⵉ ⵓⵔ 

ⵢⴰⴽⴽⴰⵏ ⵉ ⵉⵎⵙⵡⵓⵔⵉⵢⵏ ⴰⵣⵔⴼ ⴳ ⵓⵖⵓⵍ ⵙ ⵜⵏⴱⴹⵢⵜ ⵏ ⵓⵖⴰⵡⵍ 

ⴽⵓⴷⵏⵏⴰ ⵉⵍⵍⴰ ⴽⵔⴰ ⵏ ⵉⵎⵉⵣⵉ  ⴰⴷⵡⴰⵍⵉ. 

12 ⴰⴽⵜⵓⵔ ⵏ ⵉⴷⵖⴰⵔⵏ ⵏ 

ⵜⵡⵓⵔⵉ ⴳ ⵜⵉⵣⵉ ⵏ 

ⵜⵉⵍⵉⵜ ⵏ ⵓⵙⵍⴰⴳ 

(ⵜⴰⵎⵜⵜⴰ 27) 

  

•  ⵓⴽⵓⵙ ⵏ ⵉⵙⴱⴷⴰⴷⵏ ⵏ ⵜⵎⵜⵜⴰ 27 ⵏⵏⵉ ⴷ ⵢⵓⵡⵉⵏ ⵅⴼ 

ⵓⵙⴳⴷⵍ ⵏ ⵓⴽⵜⵓⵔ ⵏ ⵉⴷⵖⴰⵔⵏ ⵏ ⵜⵡⵓⵔⵉ.  

ⴰⵙⴹⵕⵚ ⵏ ⵓⵎⵛⴰⵛⴽⴰ ⴳⵔ ⵉⵅⴷⴷⴰⵎⵏ ⴷ ⵉⵎⵡⵓⵔⵉⵢⵏ ⵅⴼ ⵉⵍⵓⴳⵏⵏ 

ⵉ ⵓⴼⵔⴰⴳ ⵏ ⵜⵙⵓⵍⵜ ⵏ ⵜⵡⵓⵔⵉ ⴷ ⵡⴰⵢⴷⴰ ⴳ ⵓⵣⵎⵣ ⵏ ⵜⵎⵙⴽⵔⵜ 

ⵏ ⵓⵙⵍⴰⴳ ⴳ ⵉⴷⵖⴰⵔⵏ ⵏ ⵜⵡⵓⵔⵉ. 

13  ⵜⵉⵎⵔⵔⵓⵜⵉⵏ ⵉⵥⵍⵉⵏ ⵙ 

ⵓⴽⵜⵓⵔ ⵏ ⵉⴷⵖⴰⵔⵏ ⵏ 

ⵜⵡⵓⵔⵉ (ⵜⴰⵎⵜⵜⴰ 40) 

 

• ⵓⴽⵓⵙ ⵏ ⵉⵙⴱⴷⴰⴷⵏ ⵏ ⵜⵎⵜⵜⴰ 40 ⵏⵏⴰ ⵉⵙⵎⵔⵔⴰⵜⵏ ⵅⴼ 

ⵓⵙⴳⴷⵍ ⵏ ⵓⴽⵜⵓⵔ ⵏ ⵉⴷⵖⴰⵔⵏ ⵏ ⵜⵡⵓⵔⵉ 

• ⵓⴽⵓⵙ ⵏ ⵜⵎⵜⵜⴰⵡⵉⵏ 27 ⴷ 40 ⵙⴳ ⵓⵙⵏⵜⵉ ⵏ ⵓⵙⵍⴳⵏ 

ⴰⵎⴰⴷⴷⴰⵙ. 

ⴰⵙⴹⵕⵚ ⵏ ⵓⵎⵛⴰⵛⴽⴰ ⴳⵔ ⵉⵅⴷⴷⴰⵎⵏ ⴷ ⵉⵎⵡⵓⵔⵉⵢⵏ ⵅⴼ ⵉⵍⵓⴳⵏⵏ 

ⵉ ⵓⴼⵔⴰⴳ ⵏ ⵜⵙⵓⵍⵜ ⵏ ⵜⵡⵓⵔⵉ ⴷ ⵡⴰⵢⴷⴰ ⴳ ⵓⵣⵎⵣ ⵏ ⵜⵎⵙⴽⵔⵜ 

ⵏ ⵓⵙⵍⴰⴳ ⴳ ⵉⴷⵖⴰⵔⵏ ⵏ ⵜⵡⵓⵔⵉ. 

14 ⵡⴰⵔ ⴰⵙⴱⵖⵔ ⵙⴳ 

ⵜⵖⵔⴰⴷ ⴳ ⵜⵉⵣⵉ ⵏ 

ⵓⵙⵍⴰⴳ (ⵜⴰⵎⵜⵜⴰ 14) 

  

ⴰⵙⴹⵕⵚ ⵏ ⵡⴰⴷⴷⴰⴷⵏ ⵏ ⵓⵙⵍⵉⴷ ⵍⵍⵉ ⵙ ⵓⵔ ⵉⵜⵜⵓⵣⵎⵉⵔ ⴰⴷ 

ⴳⵉⵙⵏⵜ ⵉⵜⵜⵓⵙⵎⵔⵙ ⵓⵎⵏⵣⴰⵢ ⵏ"ⵜⵖⵔⴰⴷ ⵎⵏⵉⴷ ⵏ ⵜⵡⵓⵔⵉ", 

ⴽⵓⴷⵏⵏⴰ ⵜⴳⴰ ⵜⵎⵏⵜⵉⵍⵜ ⵜⴰⴷⵙⵍⴰⵏⵜ ⵏ ⵓⵙⵍⴰⴳ ⵡⴰⵔ ⴰⴼⵔⵔⵓ ⵏ 

ⵓⵎⵙⵡⵓⵔⵉ ⵜⵉⵖⵔⴰⴷ, ⵙ ⵓⵡⵇⵇⵔ ⵏ ⵜⴱⵔⵉⴷⵉⵏ 

ⵜⵉⵎⵙⵙⵓⴳⵓⵔⵉⵏ ⵉⵜⵜⵡⴰⴹⴼⴰⵕⵏ ⴳ ⵓⴱⵓⵢ. 



15 ⵜⴰⴳⴳⵓⵔⵜ ⵜⵉⵙ 

ⵙⵎⵎⵓⵙⵜ : 

ⵜⵉⵎⵔⵔⵓⵜⵉⵏ 

 

•  ⵓⴽⵓⵙ ⵏ ⵜⵙⴰⵖⵓⵍⵜ ⵙ ⵓⵙⵍⴳⵏ ⴰⵏⴱⴽⴰⴹ ⴳ ⵜⴳⴳⵓⵔⵜ 

ⵉⵥⵍⵉⵏ ⵙ ⵜⵎⵔⵔⵓⵜⵉⵏ ⵎⴽ ⵓⵔ ⵉⵣⴷⵉ ⵓⵙⴽⴽⵉⵏ ⵙ 

ⵜⴽⵕⴹⵉ ⴷ ⵓⵙⴷⵉⴷⴷⵉⵢ ⵎⴽⴷⴰ ⵉⵍⵍⴰⵏ ⴳ ⵜⵎⵜⵜⴰ  (13.)  

•  ⵓⴽⵓⵙ ⵏ ⵉⵙⴱⴷⴰⴷⵏ ⵉⵣⴷⵉⵏ ⵙ "ⵜⵎⵔⵔⵓⵜⵉⵏ 

ⵜⵉⵏⴱⴽⴰⴹⵉⵏ ⵉⵛⵇⵇⴰⵏ" ⴳ ⵜⴳⴳⵓⵔⵜ ⵜⵉⵙ ⵙⵎⵎⵓⵙⵜ 

ⵙⵍⴰⵡⴰⵏⵜ ⴰⴽⴽⵯ ⴳ ⵜⵎⵜⵜⴰⵡⵉⵏ 39-40-41 ⵙⴳⵉⵙ . 

ⵓⴽⵓⵙ ⵏⵉⵖ ⴰⵙⵏⴼⵍ ⵏ ⵉⴹⵕⵉⵚⵏ ⵏⵏⵉ ⵉⵙⵙⴰⵖⵓⵍⵏ ⵙ ⵉⴹⵕⵉⵚⵏ 

ⵓⵣⵔⵉⴼⵏ ⴷ ⵉⵎⴰⴷⴷⴰⵙⵏ ⵢⴰⴹⵏⵉⵏ, ⵙ ⵎⴰⴷ ⵉⵜⵜⴰⴷⵊⴰⵏ ⴰⵙⵍⴳⵏ 

ⴰⵎⴰⴷⴷⴰⵙ ⵓⵟⵟⵓⵏ 97.15 ⴰⴷ ⵉⴳ ⴰⵣⵣⵔⴰⴼ ⴰⵎⵢⵉⵡⵏ 

ⵉⵙⵏⵎⴰⵍⴰⵏ ⴰⵣⵔⴼ ⴳ ⵓⵙⵍⴰⴳ. ⵉⵅⵚⵚⴰ ⴰⴷ ⵜⵉⵍⵉ ⵜⵙⴰⵖⵓⵍⵜ ⵙ 

ⵉⴹⵕⵉⵚⵏ ⵓⵣⵔⵉⴼⵏ ⴷ ⵉⵎⴰⴷⴷⴰⵙⵏ ⵢⴰⴹⵏⵉⵏ ⵙ ⵜⵡⵉⵍⴰ ⵉⴼⴰⵡⵏ 

ⵉⵎⵙⴰⵙⴰⵏ ⴰⴽⴷ ⵜⵙⴷⴷⴰⵔⵜ ⵜⵉⵙ ⴽⵕⴰⴹⵜ ⵏ ⵜⵎⵜⵜⴰ 7 ⵏⵏⵉ 

ⵉⵙⵙⴰⵖⵓⵍⵏ ⵙ "ⵜⵎⵢⴰⵇⵇⴰⵏⵉⵏ ⵏ ⵜⵡⵓⵔⵉ ⵜⵉⵎⴳⵔⵓⵜⵉⵏ ⴽⵓⴷⵏⵏⴰ 

ⵜⵍⵍⴰ". 

16 ⵜⴰⴳⴳⵓⵔⵜ ⵜⵉⵙ 

ⵚⴹⵉⵚⵜ : ⵉⴱⴹⵉⵢⵏ 

ⵉⵎⵣⴰⵔⴰⵢⵏ ⴷ 

ⵉⵎⴳⴳⵓⵔⴰ 

(ⵜⴰⵙⴷⴷⴰⵔⵜ ⵜⵉⵙ 

ⵙⵏⴰⵜ ⵏ ⵜⵎⵜⵜⴰ 47) 

ⵓⴽⵓⵙ ⵏ ⵓⵖⵓⵍ ⵙ ⵜⴱⵔⵉⴷⵜ ⵏ ⵓⵙⵅⵅⵕ ⵉⵍⵍⴰⵏ ⴳ ⵜⵙⴷⴷⴰⵔⵜ 

ⵜⵉⵙ ⵙⵏⴰⵜ ⵏ ⵜⵎⵜⵜⴰ 47 

 

ⵜⴰⵍⴳⴰⵎⵜ ⵏ ⵉⵙⵖⵍⴰⴼ ⵉⵎⴰⵜⴰⵢⵏ 

•  ⴰⵙⵖⵣⵏ ⵏ ⵜⵎⵢⴰⵇⵇⴰⵏⵜ 87 ⵏ ⵜⵎⴰⴷⴷⴰⵙⵜ ⵜⴰⴳⵔⴰⵖⵍⴰⵏⵜ ⵅⴼ ⵜⴷⵔⴼⵉ ⵏ ⵓⵙⴳⵔⴰⵡ ⴷ ⵓⴼⵔⴰⴳ 

ⵏ ⵓⵣⵔⴼ ⵏ ⵓⵙⵏⵎⴰⵍⴰ ⴰⵏⵎⴰⵍⵍⴰⵏ (1948); 

•  ⵙⵎⵔⵙⵍ ⵏ ⵓⵎⵙⴰⵡⴰⵍ ⴰⵏⴰⵎⵓⵏ ⴳ ⵜⵓⴳⵜ ⵏ ⵉⴳⵔⴰⵏ ⵉⴷⴷⵖ ⵉⴳⴰ ⴰⵙⴰⵜⵉ ⵉⵜⵜⴰⴷⵊⴰⵏ ⵉⵎⴷⵔⴰⵡⵏ 

ⵉⵏⴰⵎⵓⵏⵏ ⴰⴷ ⴷⵔⵓⵏ ⴳ ⵜⵓⴳⴳⴰⵣ ⵏ ⵓⵙⵡⵉⵏⴳⵎ ⵙ ⵢⵉⵎⴰⵏ ⴰⵏⵊⵎⵓ ⴳ ⵓⵙⵓⵊⴷ ⵏ ⵜⴼⴰⴷⵉⵡⵉⵏ 

ⵜⵉⵏⴱⵣⴰⵣⵉⵏ ⵉ ⵓⵙⵖⵓⴷⵓ ⵏ ⵜⵡⵏⵏⴰⴹⵜ ⵏ ⵜⵡⵓⵔⵉ ⴳ ⵜⵎⵙⵙⵏⵜⵉⵜⵉⵏ ⴷ ⵢⵉⵡⵉⵣ ⵅⴼ ⵜⵙⵓⵍⵜ ⵏ 

ⵓⵎⵢⴰⵙ ⴳ ⵉⵎⵢⴰⵙⵙⴰⵜⵏ ⴳⵔ ⵉⵅⴷⴷⴰⵎⵏ ⴷ ⵉⵎⵡⵓⵔⵉⵢⵏ, ⵙ ⵎⴰⴷ ⵉⵙⵙⵓⵔⵓⴼⵏ ⵙ ⵓⵙⵉⵣⵡⵔ 

ⵏ ⵉⵎⵏⵣⵖⴰⵏ ⵏ ⵜⵡⵓⵔⵉ ⴷ ⵓⵙⵙⵉⴷⵔⵓⵙ ⵏ ⵡⴰⴷⴷⴰⴷⵏ ⵏ ⵓⵖⵓⵍ ⵙ ⵓⵙⵍⴰⴳ; 

•  ⵜⴰⵙⵖⵣⵏⵜ ⵏ ⵢⴰⵜ ⵜⵓⵏⵖⵉⵍⵜ ⵉⴳⵣⵣⵓⵍⵏ ⵏ ⵓⵙⵍⴳⵏ ⴰⴷ ⴰⵎⴰⴷⴷⴰⵙ ⵉⵜⵜⵙⴷⴷⵉⴷⵏ ⵅⴼ ⵉⵎⵏⵣⴰⵢⵏ 

ⵉⴷⵙⵍⴰⵏⵏ ⵏ ⵓⵙⵡⵓⵜⵜⵓ ⵏ ⵜⴼⴰⴷⵉⵡⵉⵏ ⴷ ⵜⵎⴰⵎⴽⵉⵏ ⵏ ⵜⵎⵙⴽⵔⵜ ⵏ ⵓⵣⵔⴼ ⴳ ⵓⵙⵍⴰⴳ, ⵙ ⵓⵎⵙⴰⵙⴰ 

ⴷ ⵢⵉⵎⴰⵏ ⵏ ⵓⴷⵓⵙⵜⵓⵔ ⴷ ⵓⵙⴷⵓⵙ ⵏ ⵓⵣⵔⴼ ⴰⴷ ⵎⵏⵉⴷ ⵏ ⵓⵙⴹⵕⵚ ⵏ ⵜⵓⴳⴷⵉⵍⵉⵏ ⵏⵏⵙ ⵙ ⵜⵡⵉⵍⴰ 

ⵜⴰⵏⵀⴰⵎⵜ; 

•  ⴰⵙⴷⵓⵙ ⵏ ⵜⵓⵎⵙⵉⵙⵜ ⵏ ⵓⵙⵍⴳⵏ ⴰⴷ ⴰⵎⴰⴷⴷⴰⵙ ⴰⴽⴷ ⵉⴱⴹⵉⵢⵏ ⵉⴷⵙⵜⴰⵔⵏⵏ ⵉⵙⵏⵎⴰⵍⴰⵏⵏ 

ⵜⵉⴷⵔⴼⵉⵏ ⵜⵉⵏⵎⴰⵍⵍⴰⵏⵉⵏ, ⴷ ⴰⴽⴷ ⵓⵙⵍⴳⵏ ⵏ ⵜⵡⵓⵔⵉ, ⵍⵓⵎⵎⵏ ⵎⴰⴷ ⵉⵥⵉⵏ ⵙ ⵓⴷⵍⵉⵙ ⵡⵉⵙ 



ⵙⵎⵎⵓⵙ ⴷ ⵓⴷⵍⵉⵙ ⵡⵉⵙ ⵚⴹⵉⵚ «ⵉⵎⴰⵙⵙⵏ ⵏ ⵓⴼⵙⵙⴰⵢ ⵏ ⵓⵙⵎⵙⴰⵙⴰ ⵏ ⵉⵎⵏⵣⵖⴰⵏ ⵏ ⵜⵡⵓⵔⵉ 

ⵉⵎⴳⵔⵓⵜⵏ» ⵉⵜⵜⵢⴰⵔⴰⵏ ⴳ ⵜⵎⵜⵜⴰⵡⵉⵏ 551-581; ⴷ ⵉⴹⵕⵉⵚⵏ ⵓⵍⴳⵉⵏⵏ ⵢⴰⴹⵏⵉⵏ ⵏⵏⵉ ⵙ 

ⵜⵣⴷⵉ ⵜⵙⵏⵙⵉ ⵏ ⵓⵙⵍⴳⵏ ⵏ ⵜⵡⵓⵔⵉ; 

•  ⴰⵙⴷⵓⵙ ⵏ ⵉⵎⴰⵙⵙⵏ ⵏ ⵓⴼⵙⵙⴰⵢ ⵏ ⵉⵎⵏⵣⵖⴰⵏ ⵉⵎⴳⵔⵓⵜⵏ ⵏ ⵜⵡⵓⵔⵉ ⴷ ⵉⵎⵀⴰⵡⴰⴹⵏ ⴷ ⵉⵙⴷⴰⵡⵏ 

ⵏ ⵓⵙⵓⵜⵔ ⴳ ⵓⵙⴰⵜⵉ ⵏ ⵜⵎⵢⴰⴷⴷⴰⵙⵜ ⵏ ⵓⵙⵉⵣⵡⵔ ⵉ ⵓⵙⵙⵉⴷⵔⵓⵙ ⵏ ⵡⴰⴷⴷⴰⴷⵏ ⵏ ⵓⵖⵓⵍ ⵙ 

ⵜⵎⵙⴽⵔⵜ ⵏ ⵓⵣⵔⴼ ⴳ ⵓⵙⵍⴰⴳ; 

•  ⴰⵙⴷⴷⵔⴼ ⵙ ⵓⵙⵓⴼⵖ ⵏ ⵓⵙⵏⵜⵉ ⵏ ⵓⵙⵍⴳⵏ 24.19 ⵉⵥⵍⵉⵏ ⵙ ⵜⵎⴰⴷⴷⴰⵙⵉⵏ ⵜⵉⵏⵎⴰⵍⵍⴰⵏⵉⵏ; 

•  ⴰⵙⵖⵜⵙ ⵏ ⵜⵥⵍⴰⵢⵜ ⴳ ⵜⵣⵔⴰⴼⵜ ⵜⴰⵏⴰⵎⵓⵏⵜ ⴷ ⵡⴰⵏⵏⴰⵍ ⵏⵏⵙ ⵙ ⵉⵙⵓⴳⴰⵎ ⵉⵥⵕⴼⴰⵏⵏ ⴷ ⵉⵏⴰⴼⴳⴰⵏⵏ; 

•  ⴰⵙⵔⵇⴱ ⵏ ⵓⵙⴳⵎⴹ ⵏ ⵜⵎⵢⴰⵇⵇⴰⵏⵉⵏ ⵜⵉⵎⴳⵔⵓⵜⵉⵏ ⵏ ⵜⵡⵓⵔⵉ ⵏⵏⴰ ⴳ ⵍⵍⴰⵏ ⵉⵙⴱⴷⴰⴷⵏ ⵉⵅⴰⵜⴰⵔⵏⵏ 

ⵉⵙⵡⴰⵜⵜⵙⵏ ⵓⵙⵕⵚⵚⴰ ⵏ ⵜⵏⴼⵔⵓⵜ ⵜⴰⵏⴰⵎⵓⵏⵜ ⴳ ⵓⴳⵏⵙ ⵏ ⵜⵙⵏⵜⴰⵢⵜ ⴷ ⵓⵙⴳⵎⴹ ⵏ ⵉⴱⵕⵓⵟⵓⴽⵓⵍⵏ 

ⴳ ⵢⵉⴳⵔ ⵓⵙⵍⵉⴳ; 

•  ⴰⵙⵏⵖⵍ ⵏ ⵓⵙⴰⵜⵉ ⴰⵎⵔⵙⴰⵍ ⵉⵕⵡⴰⵏ ⵉ ⵉⵎⵢⴰⵙⵙⴰⵜⵏ ⵉⵎⴳⵔⵓⵜⵏ ⵏ ⵜⵡⵓⵔⵉ ⴳ ⵢⵉⴳⵔ ⴰⴳⴷⵓⴷⴰⵏ; 

•  ⴰⵙⵎⵀⵍ ⴷ ⵓⵙⴷⵓⵙ ⵏ ⵜⵙⵇⵇⵉⵎⵉⵏ ⵏ ⵓⵔⵣⵣⵓ ⴷ ⵓⵎⵙⴼⵔⵓ; 

•  ⴰⵙⴷⵓⵙ ⵏ ⵓⵏⴳⵎⴰⵎ ⵏ ⵜⵎⴳⴳⵉⵡⵙⵜ ⵏ ⵜⵡⵓⵔⵉ ⴷ ⵡⴰⵏⵏⴰⵍ ⵏⵏⵙ ⵙ ⵉⵙⵓⴳⴰⵎ ⵉⵏⴰⴼⴳⴰⵏⵏ ⴷ ⵉⵥⵕⴼⴰⵏⵏ 

ⵢⵓⴷⴰⵏ; 

•  ⴰⵣⵣⵔⴰⵢ ⵉ ⵓⴹⴰⵀⵉⵔ ⵏ 29 ⴽⵟⵓⴱⵕ 1962 ⵉⵥⵍⵉⵏ ⵙ ⵜⵎⵓⵔⴰⵢⵜ ⵅⴼ ⵉⵅⴷⴷⴰⵎⵏ ⴳ ⵓⴳⵏⵙⵓ 

ⵏ ⵜⵎⵙⵙⵏⵜⵉⵜⵉⵏ (ⵉⵙⵜⴰⵢⵏ ⵏ ⵉⵎⵓⵔⴰ ⵏ ⵉⵎⵙⵡⵓⵔⵉⵢⵏ) 

•  ⵜⵓⵙⵙⵔⴰ ⵏ ⵓⵎⴰⴳⵔⴰⴷ 288 ⵙⴳ ⵓⵙⵍⴳⵏ ⴰⵏⴱⴽⴰⴹ ⴰⵎⵖⵔⵉⴱⵉ ⴷ ⵓⵙⵏⴼⵍ ⵏⵏⵙ ⴷ ⵓⵏⵖⴰⴷ ⵏ 

ⵜⵓⵎⴰⵢⵉⵏ ⵏⵏⵙ ⴰⴼⴰⴷ ⴰⴷ ⵓⵔ ⵎⵣⴰⵔⴰⵢⵏ ⵉⵙⴱⴷⴰⴷⵏ ⵏⵏⵙ ⴷ ⵜⵎⵙⴽⵔⵜ ⵏ ⵜⴷⵔⴼⵉ ⵜⴰⵏⵎⴰⵍⵍⴰⵏⵜ: 

ⴷⴰ ⵉⵙⵎⵔⵔⴰⵜ ⵓⵎⴳⵔⴰⴷ ⴰⴷ ⵙⴳ ⵢⴰⵏ ⵡⴰⵢⵢⵓⵔ ⴰⵔ ⵙⵉⵏ ⵉⵙⴳⴳⵯⴰⵙⵏ ⴷ ⵙ ⵜⴼⴳⵓⵔⵜ ⵙⴳ 

120 ⴰⵔ 5000 ⵓⴷⵔⵀⵎ ⵏⵉⵖ ⵙ ⵢⴰⵜ ⵙⴳ ⵜⵎⵔⵔⵓⵜⵉⵏ ⴰⴷ, ⵉ ⵡⴰⵏⵏⴰ ⵉⵇⵇⴰⵔⵏ ⵙ ⵓⵙⴱⵉⴷⴷ 

ⴰⵎⴳⵔⵓ ⵏ ⵜⵡⵓⵔⵉ ⵏⵉⵖ ⴰⵣⵣⵉⴳⵣ ⴳⵉⵙ. ⵉⴷⴷⵖ ⵉⵎⵣⴰⵔⴰⵢ ⵓⵙⴱⴷⴰⴷ ⴰⴷ ⴷ ⵓⵣⵔⴼ ⴳ 

ⵓⵙⵍⴰⴳ. ⵎⴽⴷⴰ  ⴷⵉⴳⵙ ⴰⵡⴷ  ⴽⵉⴳⴰⵏ ⵏ ⵉⵎⵓⴽⵔⵉⵙⵏ ⵏⵏⴰ ⵉⵜⵜⵟⵟⴰⵚⵏ ⵜⴰⴷⵔⴼⵉ ⵜⴰⵏⵎⴰⵍⵍⴰⵏⵜ 

ⵙ ⵓⵎⴰⵜⴰ ⴷ ⵓⵣⵔⴼ ⴳ ⵓⵙⵍⴰⴳ ⵙ ⵓⵥⵍⴰⵢ, ⵙ ⵉⴹⴼⴼⵓⵕⵏ ⵏ ⵓⵙⵎⵔⵔⵜ ⴳⴳⵓⵜⵏⵉⵏ ⴷ ⵡⴰⵏⴽⴰⴹⵏ 

ⵉⵣⵔⴼⴰⵏⵏ ⵎⴳⴰⵍ ⵏ ⵉⵏⵎⴰⵍⵍⴰⵏⵏ ⴷ ⵉⵎⵙⵡⵓⵔⵉⵢⵏ ⵅⴼ ⵜⵎⵙⴽⵔⵜ ⵏⵏⵙⵏ ⵉⵣⵔⴼⴰⵏ ⵏⵏⵙⵏ ⵉⵏⵎⴰⵍⵍⴰⵏⵏ. 

ⵜⴳ ⵜⵓⵙⵙⵔⴰ ⵏ ⵓⵎⴰⴳⵔⴰⴷ ⴰⴷ ⵙⴳ ⵓⵏⴰⴳⵔⴰⵡ ⴰⵏⴱⴽⴰⴹ ⴰⵏⴰⵎⵓⵔ ⵙⴳ ⵉⵙⵓⵜⵔⵏ ⵉⴽⵙⵡⴰⵜⵏ ⵏ 

ⵓⵎⵓⵙⵙⵓ ⴰⵏⵎⴰⵍⵍⴰⵏ ⴷ ⵓⵣⵔⴼⴰⵏ, ⵙ ⵜⵓⵎⵙⵉⵙⵜ ⴰⴽⴷ ⵓⵙⵖⵍⴼ ⵏ ⵜⵙⵇⵇⵉⵎⵜ ⵉⵏⵜⴰⵢⵏ ⵙ 

ⵉⵣⵔⴼⴰⵏ ⵉⴷⵎⵙⴰⵏⵏ ⴷ ⵉⵏⴰⵎⵓⵏⵏ ⴷ ⵉⴷⵍⵙⴰⵏⵏ ⵙ ⵜⵎⵍⴷⴰ ⵏ ⵓⵙⵎⵏⵉⴷ ⵏ ⵍⵎⵖⵔⵉⴱ ⵜⴰⵏⴰⴹⵜ 

ⵜⴰⵣⵎⵣⴰⵏⵜ ⵜⵉⵙ ⴽⴽⵓⵥⵜ, ⵜⵜⵙⵙⵓⵜⵔ ⵙⴳⵉⵙ ⴰⵙⵓⵖⵏ ⵏ « ⵓⵙⵉⵣⴷⴳ ⵏ ⵜⵎⵜⵜⴰ 288 ⵏ ⵓⵙⵍⴳⵏ 

ⴰⵏⴱⴽⴰⴹ ⵙ ⵓⵎⵙⴰⵙⴰ ⴷ ⵏ ⵓⵎⵉⵔⵓ ⴰⴳⵔⴰⵖⵍⴰⵏ ⵉⵥⵍⵉⵏ ⵙ ⵉⵣⵔⴼⴰⵏ ⵉⴷⵎⵙⴰⵏⵏ, ⵉⵏⴰⵎⵓⵏⵏ ⴷ 

ⵉⴷⵍⵙⴰⵏⵏ ». ⵎⴽⴷⴰ ⵜ ⵜⵙⵖⵍⴼ ⵙ ⵓⵙⵓⵖⵏ ⵏ « ⵜⵙⵖⵣⵏⵜ ⵏ ⵉⵙⵍⴳⵏⵏ ⵉⵥⵍⵉⵏ ⵙ ⵜⵎⵙⴽⵔⵜ ⵏ 

ⵓⵣⵔⴼ ⴳ ⵓⵙⵍⴰⴳ ⴷ ⵉⵏⵎⵓⵍⵍⴰ ⵉⵣⵣⵓⵍⴰⵏⵏ », ⴷ « ⵓⵙⵙⵡⵀⵏ ⵏ ⵓⵙⵎⵓⵜⵜⴳ ⵏ ⵉⵏⵎⵓⵍⵍⴰ ⵙ ⵓⵙⵏⵏⴷ 

ⵅⴼ ⵜⵎⵜⵜⴰ 8 ⵏ ⵓⵎⵉⵔⵓ ⴰⵔⴷ ⴼⴼⵓⵖⵏ ⵉⵙⵍⴳⵏⵏ ⴰⴷ »2. 

 

 
2 ⵜⴰⵙⵇⵇⵉⵎⵜ ⵉⵏⵜⴰⵢⵏ ⵙ ⵉⵣⵔⴼⴰⵏ ⵉⴷⵎⵙⴰⵏⵏ ⴷ ⵉⵏⴰⵎⵓⵏⵏ ⴷ ⵉⴷⵍⵙⴰⵏⵏ. ⵜⴰⵏⵏⴰⵢⵉⵏ ⵜⵉⵎⴳⴳⵓⵔⴰ ⵅⴼ ⵜⴰⵏⴰⴹⵜ ⵜⴰⵣⵎⵣⴰⵏⵜ ⵜⵉⵙ 

ⴽⴽⵓⵥⵜ ⵏ ⵍⵎⵖⵔⵉⴱ. 22 ⴽⵟⵓⴱⵕ 2015 E/C.12/MAR/CO/4 


